
Yangicha yondashuvlar

STARTAPLAR  LABORATORIYASI

Nukus yoshlar texnoparki 2022-yil tashkil 

etilgan. Oradan qisqa muddat oʻtganiga 
qaramay, 3,5 mingdan ortiq yoshni qamrab 

oldi. Laboratoriyada ilmiy izlanishlar 

qilinib, yangi modda yaratiladi yoki biror 

mahsulot tekshiruvlardan oʻtkaziladi, 
tarkibi oʻrganiladi. Maqolada biz sizga 
tanishtirmoqchi boʻlgan ushbu texnoparkni 
startaplar laboratoriyasi deyish mumkin. 

Sababi 2023-yilning oʻzida texnopark aʼzolari 
tomonidan shakllantirilgan 18 ta loyiha 

davlat grantlarini yutib olib, amaliyotga joriy 

etilgan, 13 ta loyihaning prototipi yaratilgan. 

Xoʻsh, bu muvaffaqiyatlarning siri nimada?
Texnoparkda jami 13 xodim faoliyat 

yuritadi. Zamonaviy kompyuter toʻplamlari, 
bepul internet, 3D printer, arduino va lego 

qurilmalari, shuningdek, oʻz loyihalari ustida 
ishlash uchun kovorking hudud mavjud. 

Iqtidorli, innovatsiya sohasiga qiziquvchilar 

xalqaro va ichki grantlarga yoʻnaltirib 
boriladi, loyihalarning prototiplarini ishlab 

chiqishda amaliy yordam koʻrsatiladi.

HAR  BIR  DARAXTNING  

BOG‘BONI  BOR

Quva tumanidagi Karkidon suv ombori inshooti qishloq xoʻjaligi 
tarmoqlarini rivojlantirish maqsadida 1967-yili qurilgan. Unga 
suv Isfayram soyi va Janubiy Fargʻona kanalidan kelib quyiladi. 
Inshootning toʻliq hajmi 216 million kub metrni tashkil etadi. 
Maksimal chuqurligi 70 metr.

Sharh

EKOLOGIK  EKSPERTIZA
YANGI QONUN NORMALARI TABIAT MUSAFFOLIGINI 

TA’MINLASHGA QANDAY TA’SIR QILADI?

Oʻtgan yillarda sohaning 
mukammal tashkiliy-huquqiy asoslari 

yaratildi. Har bir ekologik tadbirning 

moliyaviy manbalari aniqlandi. 

Suv, yer, bioxilma-xillik resurslari 

va atmosfera havosi muhofazasini 
taʼminlashga yoʻnaltirilgan konsepsiya 
va strategiyalar ishlab chiqildi. Ularda 

belgilangan vazifalarni amalga 

oshirish hisobiga muhofaza etiladigan 
tabiiy hududlar maydoni keyingi 5 

yilda 8-14 foiz, oʻrmon fondidagi 
yer 12 foiz kengaytirildi. Birgina 
Orol dengizining qurigan 2 million 

gektarga yaqin maydonida yashil 

qoplamalar barpo etildi. 

Biroq davlatimiz rahbarining kuchli 
siyosiy irodasi bu “katta bozor”ni 
chilparchin qildi. Oliy oʻquv yurtiga 
kirish ushalmas orzu emas, bilim asosida 
baholanadigan haqiqiy imkoniyatga 
aylandi. Avvallari koʻpchilik faqat pul 
va tanish-bilish orqali oʻqishga kira olish 

mumkin deb oʻylardi. Lekin soʻnggi 
yillarda qabul jarayoniga kiritilgan 
shaffoflik, adolatli baholash tizimi va 
korrupsiyaga qarshi kurashish choralari bu 
tasavvurni tubdan oʻzgartirdi.

Fransiya rivojlangan industrial-agrar mamlakat 
boʻlib, sanoat ishlab chiqarishi boʻyicha dunyoda 
yetakchi oʻrinlardan birini egallaydi. Iqtisodiy 
salohiyat boʻyicha Fransiya jahonning eng rivojlangan 
yetti davlati qatoriga kiradi. U yadroviy davlat va BMT 
Xavfsizlik kengashining besh doimiy aʼzosidan biri, 
shuningdek, Yevropa Ittifoqi va xalqaro maydonda 
muhim oʻringa ega.

Fransiya Oʻzbekiston mustaqilligini 1992-yil 
3-yanvarda tan olgan va mamlakatlarimiz oʻrtasidagi 
diplomatik munosabatlar 1992-yil 1-martda 
oʻrnatilgan. 1993-yil 27-oktabrda “Doʻstlik va 
hamkorlik toʻgʻrisida”gi shartnoma imzolanishi bilan 
munosabatlarning keyingi dinamikasi mustahkamlandi.

Prezident Shavkat Mirziyoyevning 2018-yil 
oktabr va 2022-yil noyabrda Fransiyaga rasmiy 

tashriflari, shuningdek, Fransiya Prezidenti Emmanuel 
Makronning 2023-yil noyabrda mamlakatimizga tashrifi 
barcha sohalardagi siyosiy muloqot va hamkorlikni 
izchil rivojlantirishga yangi surʼat bagʻishladi.

Davlatimiz rahbarining 2022-yil noyabrda 
Parijga tashrifi chogʻida ikki davlat rahbarlari yuqori 
darajadagi har tomonlama sheriklik munosabatlarini 
rivojlantirishga kelishib olgan edi.

Oʻzbekiston bilan Fransiya oʻrtasidagi idoralararo 
darajadagi hamkorlik keng yoʻnalishlarni qamrab oladi. 
2023-yil 2-noyabrda ikki davlat rahbarlari ishtirokida 
taʼlim, madaniy meros va ichimlik suv taʼminoti 
infratuzilmasini yaxshilash sohalariga oid qator 
kelishuvlar imzolandi.

G‘OYALAR LOYIHALARGA AYLANMOQDA

KORRUPSIYANI ILDIZI BILAN 

YO‘QOTISHNI TA’LIMDAN 

BOSHLASH ZARUR

O‘zbekiston — Fransiya: 

Bugunning gapi

ADOLAT  VA  
SHAFFOFLIK — 

USTUVOR  QADRIYAT

Bir paytlar oliygohga oʻqishga kirish koʻpchilik uchun 
yetib boʻlmas orzu edi. Aksariyat hollarda bilimli yigit-
qizlar emas, balki tanish-bilishi borlar talaba boʻlardi. 
Oliy taʼlimga kirishdagi 1-avgust “operatsiya”lari ham 
barchamizning esimizda. Kirish imtihonlarida yuqori ball 
olish “tizim”i shunchalar zoʻr yoʻlga qoʻyilgandiki, vaqti 
kelib uning yoʻqolishiga, toʻgʻrisi, hech kim ishonmasdi.

UMUMIY TARAQQIYOT VA RAVNAQQA 
ERISHISH BO‘YICHA HAMKORLIK

IKKI TOMONLAMA 
MUNOSABATLAR 

STRATEGIK SHERIKLIK 
DARAJASIGA KO‘TARILDI

Oʻzbekiston Prezidenti Shavkat Mirziyoyev Prezident 
Emmanuel Makronning taklifiga binoan 11-mart kuni davlat 

tashrifi bilan Fransiyaga bordi.

Davr yoshlari innovatsiyalar, gʻoya va tashabbuslarning bitmas-
tuganmas manbaidir. Bugungi kunda yoshlar faolligi har qachongidan 
ham muhim, zero, ular jamiyat taraqqiyotini harakatlantiruvchi asosiy 
kuchdir. Kelajagimiz egalarining orzu-intilishi, qobiliyat va salohiyatini 
roʻyobga chiqarish davlatimiz siyosatining eng muhim va ustuvor 
yoʻnalishi boʻlib, bu yoʻlda ulkan ishlar qilinayotganiga guvohmiz. 
Xususan, ularni ilmiy tadqiqot va innovatsion faoliyatga keng jalb 
etish, iqtidorli, tashabbuskor yoshlarning oʻz intellektual salohiyatini 
namoyon qilishi uchun sharoitlar yaratishga, startap loyihalarni 
rivojlantirish va amalga oshirishga katta eʼtibor qaratilayotir. Iqtidorli 
yoshlarni kashf etishda hududlardagi Yoshlar texnoparklari muhim 
ahamiyat kasb etmoqda.

Mamlakatimizda global iqlim oʻzgarishlari keskinlashuvidan 
kelib chiqqan holda atrof-muhit muhofazasi masalalariga 
davlat siyosati darajasida eʼtibor qaratilmoqda.

Fargʻona viloyatining shimoli-sharqiy qismida joylashgan 
Karkidon suv ombori atrofidagi minglab gektar yer asrlar 
davomida koʻpning eʼtiboridan chetda qoldi. Suv yoʻqligi 

bahonasida shu kunga qadar biron tup nihol oʻtqazilmadi. 
Tuya oʻrkachli poyonsiz kengliklar, baland-past, tosh-

shagʻaldan iborat, koʻz ilgʻamas dala-dashtlar qarovsiz, 
kimsasiz hududga aylandi...

Mamlakatimiz yetakchisi BAA 
Prezidentiga mustahkam sogʻliq va 
farovonlik, davlatchilik faoliyatida 
katta muvaffaqiyatlar, doʻst Amir-
liklar xalqiga tinchlik-osoyishtalik 

va ravnaq tiladi. Davlat rahbarlari 

butun musulmon ummati uchun 

muqaddas boʻlgan Ramazon oyi 
munosabati bilan ham bir-birlarini 

samimiy qutladilar.

Oʻzbekiston Prezidentining joriy 
yil yanvar oyida BAAga amalga 

oshirgan tashrifi ikki tomonlama 
munosabatlar tarixida yangi sahifa 
ochib, ularni strategik sheriklik da-

rajasiga koʻtargani alohida taʼkidlan-

di. Erishilgan kelishuvlarni amalga 

oshirish uchun alohida “yoʻl xarita-

si” qabul qilindi.

Yetakchilar Oʻzbekiston bilan 
BAA oʻrtasidagi koʻp qirrali ham-

korlik, eng avvalo, savdo-iqtisodiy 

va investitsiyaviy sohalarda jadal 

rivojlanib borayotganini katta mam-

nuniyat bilan qayd etdilar. Tovar 

ayirboshlash va investitsiyalar haj

mi, qoʻshma korxonalar soni izchil 
ortib bormoqda.

Bugungi kunda 20 milliard dol-

larlik loyihalar portfeli doirasida 
Amirliklarning yetakchi kompani-

yalari bilan “yashil” energetika, 

raqamlashtirish, sunʼiy intellekt, 
shaharsozlik va infratuzilma, tu
rizm, xususiy biznes kabi muhim 

yoʻnalishlarda faol hamkorlik qilin-

moqda.

Samarqand shahrida “Markaziy 
Osiyo — Koʻrfaz arab davlatlari 
hamkorlik kengashi” muloqotining 

ikkinchi sammitini oʻtkazish ma
salalari ham koʻrib chiqildi.

 OʻzA

Oʻzbekiston Respublikasi Prezidenti 
Shavkat Mirziyoyev 11-mart kuni boʻlib oʻtgan 

telefon orqali muloqotda Birlashgan 
Arab Amirliklari Prezidenti Shayx Muhammad 

bin Zoid Ol Nahayonni tavallud kuni bilan 
samimiy tabrikladi.

Yashil makon

Davomi 5-betda

Davomi 3-betda

Samolyot oldida Oʻzbekiston 
yetakchisini Fransiya milliy taʼlim, 
oliy taʼlim va ilmiy tadqiqotlar vaziri 
Elizabet Born, Parij harbiy okrugi 
qoʻmondoni general Loik Mizon va 
boshqa rasmiy shaxslar kutib oldi.

“Orli” xalqaro aeroportida 
oliy martabali mehmon sharafiga 
ikki mamlakat davlat bayroqlari 
koʻtarildi, faxriy qorovul saf tortdi.

Mamlakatimiz delegatsiyasi joy
lashgan qarorgoh oldida Fransiyada 
oʻqiyotgan, ishlayotgan va ilmiy 
izlanishlar olib borayotgan bir guruh 
vatandoshlarimiz Prezident Shavkat 
Mirziyoyevni katta xursandchilik 
bilan kutib oldi. Davlatimiz rahbari 

ular bilan samimiy suhbatlashdi, 
oʻqish va izlanishlariga muvaffaqiyat 
tiladi. 

Tashrifning asosiy tadbirlari 12-
mart kuniga moʻljallangan.

Dasturga muvofiq, Yelisey 
saroyida oliy darajadagi Oʻzbekiston 
— Fransiya muzokaralari boʻlib 
oʻtadi.

Shuningdek, davlatimiz rahbari 
UNESСO bosh direktori Odri 
Azule bilan uchrashuv hamda 
Fransiyaning yetakchi kompaniya va 
banklari vakillari bilan davra suhbati 
oʻtkazadi.

 
OʻzA 

O‘ZBEKISTON 
PREZIDENTINING 

FRANSIYAGA DAVLAT 
TASHRIFI BOSHLANDI

Oʻzbekiston Respublikasi 
Prezidenti Shavkat Mirziyoyev 

Fransiya Respublikasi Prezidenti 
Emmanuel Makronning taklifiga 
binoan davlat tashrifi bilan Parij 

shahriga keldi.

Bundan tashqari, 2023-yil 2-noyabrdagi 
tashrif chogʻida Samarqand shahrida boʻlib 
oʻtgan muloqotda munosabatlarni strategik 
sheriklik darajasiga koʻtarish niyati eʼlon 
qilingan edi. “Yashil” energetika ishlab 
chiqarish, xomashyo qazib olish va qayta ishlash, 
innovatsion qishloq xoʻjaligi, suv taʼminoti, 
logistika, infratuzilmani rivojlantirish va turizm 
sohalarida yangi yirik loyihalarni ilgari surish 
chora-tadbirlari muhokama qilindi.

Parlamentlararo hamkorlik delegatsiyalar 
almashinuvi, ikki mamlakat parlamentlaridagi 
doʻstlik guruhlari faoliyati, parlamentlararo 
birlashmalar va koʻp tomonlama parlament 
tuzilmalari tomonidan tashkil etilayotgan 
xalqaro tadbirlarda ishtirok etish orqali izchil 
rivojlanmoqda. Oʻzbekiston va Fransiya 
parlamentariylarining oʻzaro hamkorligi tajriba 
almashish, global va mintaqaviy muammolarni 
muhokama qilish, shuningdek, koʻp tomonlama 
hamkorlikni mustahkamlashga xizmat qilmoqda.

Oʻzbekiston va Fransiya Tashqi ishlar 
vazirliklari oʻrtasida muntazam ravishda siyosiy 
maslahatlashuvlar oʻtkazilmoqda. Uning oʻn 
beshinchi davrasi 2024-yil 27-mayda boʻlib 
oʻtdi. Unda ikki davlat diplomatlari Oʻzbekiston 
— Fransiya munosabatlarining bugungi holati, 
oliy darajadagi oʻzaro tashriflar chogʻida 
erishilgan kelishuvlarni amalga oshirish, 
hamkorlikning shartnomaviy-huquqiy bazasini 
kengaytirish masalalarini muhokama qildilar. 
Xalqaro va mintaqaviy muammolar, shuningdek, 
turli darajadagi boʻlajak qoʻshma tadbirlar 
jadvali va kun tartibi yuzasidan fikr almashdilar.

Oʻzbekiston va Fransiya BMT, EXHT kabi 
xalqaro tuzilma va tashkilotlar doirasida ham 
samarali hamkorlik qilib kelmoqda. Ikkala 
tomon global va mintaqaviy darajada xavfsizlik, 
tinchlik va barqarorlikni mustahkamlashga 
hissa qoʻshish istagini yana bir bor tasdiqlaydi. 
Fransiya Oʻzbekistonning Markaziy Osiyoda 
ishonchni mustahkamlash, Jahon savdo 
tashkilotiga aʼzo boʻlish, shuningdek, Yevropa 
Ittifoqi bilan Kengaytirilgan sheriklik va 
hamkorlik toʻgʻrisidagi yangi bitimni tezroq 

Prezidentimizning shu yil 27-fevraldagi 
“Muborak Ramazon oyini munosib tarzda 
oʻtkazish toʻgʻrisida”gi qaroriga binoan bu 
oyi sharif “Ramazon — saxovat, birdamlik 
va bagʻrikenglik oyi” gʻoyasi asosida 
mamlakatimiz boʻylab yuqori saviyada 
oʻtkazilmoqda.

Ramazonda roʻza tutishning hikmati 
koʻp. Chunki Alloh taolo roʻza tutish uchun 
ushbu oyni tanlagan. Bu oyda Qurʼon nozil 
boʻlgan. Oyati karimada bunday marhamat 
qilinadi: “Ey imon keltirganlar! Sizlardan 
oldingi (ummat)larga farz qilingani kabi 
sizlarga ham roʻza tutish farz qilindi, shoyad 
(u sababli) taqvoli boʻlsangiz. Sanoqli 
kunlarda” (Baqara surasi, 183-184-oyatlar).

Roʻza Odam alayhissalomdan to 
Muhammad alayhissalom davrigacha oʻtgan 
barcha paygʻambar va ummatlarga farz 
qilingan. Lekin roʻza tutishning shart va 
qoidalari turlicha boʻlgan. Baʼzi ummatlar 
Ramazon oyi yozning issiq kunlariga 
toʻgʻri kelib qolsa, Allohdan yoki Uning 
paygʻambaridan beijozat shakkoklik ila uni 
boshqa oylarga koʻchirib, bu qilmishlarining 
jarimasi uchun oʻzlaricha yana oʻn kun 
qoʻshimcha roʻza tutgan.

Halim boʻlish, oʻzgalar bilan urishib-
tortishmaslik, jahli chiqqan vaqtda ham 
oʻzini qoʻlga ola bilish roʻzadorning 
odoblaridan. Bu haqda paygʻambarimiz 
sollallohu alayhi vasallam bunday xabar 
berganlar: “Roʻza qalqondir. Qachon 
birortangiz roʻzador boʻlsa, yomon gap 
gapirmasin, johillik qilmasin. Agar biror 
kishi u bilan urishsa yo uni haqorat qilsa: 
“Men roʻzadorman, men roʻzadorman”, 
desin”, dedilar” (Imom Abu Dovud 
rivoyati).

Hadisi sharifdagi “qalqon” deya 
tarjima qilingan “junnatun” kalimasi 
lugʻatda “toʻsuvchi”, “himoya qiluvchi” 
kabi maʼnolarni anglatadi. Shunga 
koʻra, ulamolar ushbu kalimadan qanday 
maʼno koʻzlangani haqida quyidagilarni 
aytganlar:

Suvni toʻgʻri va tejamkorlik bilan sarflash 
nafaqat Oʻzbekiston, balki butun dunyoda dolzarb 
masalaga aylangan. Chunki suv isteʼmoli yildan 
yilga ortib bormoqda, zaxiralar esa cheksiz 
emas. Bularning barchasi dunyoning aksariyat 
mamlakatlarida suv resurslarini boshqarishga eng 
yangi va yuqori samara beradigan texnologiyalarni 
jalb etishni taqozo qilmoqda.

Mutaxassislar hisob-kitobiga koʻra, hozir Yer 
yuzida qariyb 1,1 milliard kishi turli darajadagi suv 
tanqisligidan aziyat chekmoqda. 2030-yilga borib, 
mamlakatimizda ham suv tanqisligi kuzatilishi 
hamda buning oqibatida Oʻzbekiston dunyodagi 
suv tanqis boʻlgan 33 davlat qatoriga tushib qolish 
ehtimoli yoʻq emas. 

2025-yil yanvar oyi holatiga koʻra, Oʻzbekiston 
aholisining 81 foizi markazlashgan ichimlik suv 
bilan taʼminlangan. Soʻnggi olti yilda ichimlik suv 
taʼminotini yaxshilashga 10 trillion soʻmga yaqin 
mablagʻ sarflandi. Ushbu mablagʻ hisobidan 1176 
ta suv inshooti, 20,8 ming kilometr ichimlik suv 
tarmogʻi tortildi. 

“Oʻzbekiston — 2030” strategiyasida suvdan 
oqilona foydalanish madaniyatini va suv ishlatish 
samaradorligini oshirish borasida qator vazifalar 
belgilangan. Xususan, suv tejovchi texnologiyalarni 
ishlab chiqaruvchi mahalliy korxonalarning yillik 
quvvatini 300 ming gektarga yetkazish, barcha 
ichimlik suv isteʼmolchilariga hisoblagichlar 
oʻrnatishni taʼminlash, ichimlik suv sifati, ichimlik 
suv bilan taʼminlanganlik darajasi, suv taʼminoti 
va kanalizatsiya korxonalari samaradorlik 
koʻrsatkichlarini joriy etish masalalari shular 
jumlasidan. 

“Oʻzbekiston — 2030” strategiyasini “Atrof-
muhitni asrash va “yashil iqtisodiyot” yili”da 
amalga oshirishga oid davlat dasturida ham bu 
vazifalar oʻz aksini topdi. Joriy yilda sarflanayotgan 
suvning hisobi va hisoboti toʻliq yuritilishini 
taʼminlash maqsadida magistral kanallar va muhim 
suv obyektlarida suvning yagona onlayn hisobini 
yuritish tizimi joriy etilishi, 1,8 ming kilometr 
ichimlik va oqova suv tarmogʻi, 77 ta ichimlik va 
oqova suv inshooti qurilishi hamda rekonstruksiya 
qilinishi belgilangan.

O‘zbekiston — Fransiya: 

UMUMIY TARAQQIYOT VA RAVNAQQA 

ERISHISH BO‘YICHA HAMKORLIK
imzolash borasidagi saʼy-harakatlarini yanada 
qoʻllab-quvvatlashga tayyor.

Ikki davlat savdo-iqtisodiy va sarmoyaviy 
hamkorlikni rivojlantirishdan manfaatdor. 
Oʻzbekistonda yaratilgan qulay ishbilarmonlik 
muhiti va sarmoyaviy imkoniyatlar fransuz 
biznesi vakillarini tobora koʻp jalb qilmoqda. 
Oʻz navbatida, Oʻzbekiston Fransiya 
texnologiyalarini jalb etish, sanoat va ishlab 
chiqarish sohalarida ilgʻor tajribalardan 
foydalanish, oʻzaro sayyohlik almashinuvini 
kengaytirishdan manfaatdor. Oʻzbekistonning 
Yevropa Ittifoqining “GSP+” imtiyozli 
tizimining benefitsiari maqomini olgani savdo-
iqtisodiy aloqalarni kengaytirish uchun yangi 
imkoniyatlar ochdi. 2024-yilda oʻzaro tovar 
ayirboshlash hajmi oʻtgan yilga nisbatan qariyb 
14 foiz oshib, salkam 1,2 milliard dollarga 
yetdi. Bugun mamlakatimizda fransuz sheriklar 
ishtirokidagi 50 ta korxona, jumladan, 23 tasi 100 
foiz fransuz kapitali bilan faoliyat yuritmoqda.

“Total Eren”, “Veolia”, “EDF”, “Orano”, 
“Lactalis”, “Carrefour” va “Shiever” kabi 
kompaniyalar Oʻzbekistonda energetika, 
geologiya-qidiruv, oziq-ovqat sanoati va chakana 
savdo sohalarida faol ishlayapti. Fransiya 
taraqqiyot agentligi (FTA) Oʻzbekistonda 
shahar infratuzilmasi, “yashil iqtisodiyot”, 
sanitariya, gidroenergetika va qishloq xoʻjaligini 
rivojlantirish loyihalarida ishtirok etadi. 2022-
yil noyabrida FTA bilan 2023-2025-yillarga 
moʻljallangan hamkorlik dasturi imzolangan 
boʻlib, u 1 milliard yevrolik loyihalarni amalga 
oshirishni koʻzda tutadi.

2023-yil noyabrida Samarqandda 
va 2024-yil may oyida Parijda Fransiya 
kompaniyalarining 60 nafar rahbari ishtirokida 
oʻtkazilgan Oʻzbekiston — Fransiya biznes-
forumlari hamda Fransiyaning “MEDEF 
Internatsional” tadbirkorlik harakati bilan 
ikki tomonlama biznes-forum, shuningdek, 
ular natijasida imzolangan kelishuvlar 
ishbilarmonlik hamkorligini kengaytirishdan 
oʻzaro manfaatdorlik yuqori ekanini yana bir bor 
tasdiqladi.

2024-yil 4-iyun kuni Parij shahrida Savdo-
iqtisodiy hamkorlik boʻyicha hukumatlararo 

komissiyaning 10-majlisi boʻlib oʻtdi. U 
ishbilarmonlik aloqalarini mustahkamlash 
va kengaytirishda muhim oʻrin tutadi. Ushbu 
platformadagi muloqot hamkorlikning oʻzaro 
manfaatli yangi yoʻnalishlarini aniqlash, 
qoʻshma loyihalarni amalga oshirish 
istiqbollarini muhokama qilish imkonini beradi.

Oʻzbekiston va Fransiya madaniy-gumanitar 
hamkorlikni mustahkamlash, madaniyatlararo 

muloqotni rivojlantirish, taʼlim, fan va 
sogʻliqni saqlash sohalarida hamkorlik qilishga 
intilmoqda. Bu esa ikkala madaniyatni boyitish 
va xalqlar oʻrtasidagi doʻstona aloqalarni 
mustahkamlashga xizmat qilayotir.

2022-yil noyabrida mashhur Luvr 
muzeyida Oʻzbekistonning boy madaniy 
merosiga bagʻishlangan “Oʻzbekiston vohalari 
xazinalari. Karvon yoʻllari chorrahasida” 
koʻrgazmasining ochilishi madaniyat 
sohasidagi oʻzbek-fransuz hamkorligi 
tarixidagi yorqin voqea boʻldi. 2023-yil 
martigacha davom etgan koʻrgazmada 
Oʻzbekistondagi 16 ta muzeydan olib 

kelingan 138 ta noyob ashyo, shuningdek, 
Fransiya, Buyuk Britaniya va AQSHning 
yirik muzeylaridan keltirilgan 31 ta eksponat 
oʻrin oldi. Ushbu koʻrgazma bilan bir vaqtda 
Arab dunyosi institutida “Samarqandga yoʻl. 

Ipak va oltin moʻjizalari” koʻrgazmasi boʻlib 
oʻtdi. Muvaffaqiyatli oʻtkazilgan ushbu 
yirik madaniy tadbirlar Fransiya va xalqaro 
hamjamiyat tomonidan yuqori baholandi.

Shu bilan birga, 2023-yil sentabrida “Abu 
Rayhon Beruniy. Geografik va intellektual 
sayohatlar” mavzusidagi koʻrgazma ham 
yevropaliklarning eʼtiborini tortdi hamda 
Oʻzbekistonning ilmiy merosini yana bir karra 
keng targʻib qilish imkonini berdi.

Taʼlim va fan sohasida, ayniqsa, Oʻzbekiston 
taʼlim muassasalarida fransuz tili va adabiyotini 
oʻrganish borasida hamkorlik muvaffaqiyatli 
rivojlanmoqda. Ayni paytda mamlakatimizdagi 
602 ta maktabda 141,3 mingdan ortiq oʻquvchi, 
shuningdek, 11 ta OTMda 15 ming talaba 
fransuz tilini oʻrganmoqda.

2018-2023-yillarda taʼlim sohasida 
turizm, arxeologiya, dizayn va moda, 
fransuz filologiyasi, aviatsiya, inklyuziv 
taʼlim, biznesni boshqarish, energetika, 
siyosatshunoslik, aviatsiya va boshqa 
yoʻnalishlarda 50 dan ortiq shartnoma va 
memorandum imzolangan.

2019-yilda Toshkent toʻqimachilik va 
yengil sanoat institutida Parij xalqaro moda 
akademiyasining qoʻshma fakulteti ochildi. 
Buxoro davlat universitetida turizm va 
mehmondoʻstlikni boshqarish boʻyicha “Vatel” 
biznes maktabining filiali ochildi, Toshkent 
davlat transport universitetida 3D modellashtirish 
boʻyicha Oʻzbekiston — Fransiya innovatsion 
markazi faoliyat koʻrsatmoqda. 2021-2022 
oʻquv yilidan boshlab Toshkent davlat transport 
universitetida Fransiya fuqaro aviatsiyasi milliy 
maktabi bilan hamkorlikda fuqaro aviatsiyasi 
uchuvchilarini tayyorlash maktabi faoliyat 
yuritmoqda.

2023-yil noyabrida Fransiya Prezidenti 
Emmanuel Makronning Oʻzbekistonga tashrifi 
doirasida Samarqand shahrida “Fransiya 
alyansi”ning ikkinchi filiali ochildi.

Oʻz navbatida, Sorbonna universiteti 
huzuridagi Milliy Sharq tillari va sivilizatsiyalari 
institutida oʻzbek tili kurslari ochildi va u 
Fransiyada oʻzbek madaniyatini targʻib etishga 
xizmat qilmoqda.

Bundan tashqari, keyingi yillarda Toshkent 
va Parijda taʼlim forumlari oʻtkazildi. 
Oʻzbekistonga Fransiyaning Gavr-Normandiya 
universiteti, Parij-Saklay universiteti va “Parij 
Pantheon-Assas” universitetlari delegatsiyalari 
keldi.

Madaniyatlararo muloqotni rivojlantirish 
doirasida Samarqand va Lion, Buxoro va Ruey-
Malmezon shaharlari, Jizzax viloyatining Zomin 
tumani va Flyor shahri oʻrtasida birodarlik 
aloqalari oʻrnatildi.

Fransiya Tibbiyot akademiyasida Abu Ali 
ibn Sino byusti oʻrnatilgan. Shuningdek, Ruey-
Malmezon, Tuluza, Grets-Armenvil shaharlarida 
ikki davlat xalqlari oʻrtasidagi doʻstona 
munosabatlar timsoliga aylangan Abu Ali ibn 
Sino, Mirzo Ulugʻbek va Abu Rayhon Beruniy 
haykallari oʻrnatildi va “Oʻzbek bogʻlari” barpo 
etildi.

Ilmiy hamkorlik haqida soʻz borganda, 
temuriylar davri sanʼati va tarixini oʻrganish 
assotsiatsiyasi hamda “Avitsenna-Fransiya” 
uyushmasining Fransiyadagi faoliyatini alohida 
taʼkidlab oʻtish joiz. Bu uyushmalar Oʻzbekiston 
madaniy va ilmiy merosini oʻrganish hamda 
uni Fransiya jamoatchiligi orasida keng targʻib 
qilishga katta hissa qoʻshayotir.

Sogʻliqni saqlash sohasidagi hamkorlik 
izchil kengaymoqda. 2022-yil martida 
Oʻzbekiston Sogʻliqni saqlash vazirligi Parij 
markaziy shifoxonalari tarmogʻi “AP-HP” 
bilan shoshilinch tibbiy yordam, pediatriya, 
ginekologiya, gematologiya va onkologiya 
sohalarida hamkorlik toʻgʻrisida memorandum 
imzoladi.

2023-y i l  s en tab r ida  Oʻzbek i s ton 
Sogʻliqni saqlash vazirligi delegatsiyasi Parij 
shahrida boʻlib oʻtgan “French Healthcare 
Innovation&Business Forum”da ishtirok etib, 
uning doirasida tibbiyot sohasida faoliyat 
yurituvchi kompaniyalar vakillari bilan 
uchrashuvlar oʻtkazdi va uning yakunlari 
boʻyicha tegishli shartnomalar imzoladi.

Fransiyada ham oʻzbek sportining anʼanaviy 
turi — milliy kurashga qiziqish juda yuqori. 
Xususan, 2022-2023-yillarda Parij shahrida 
Oʻzbekiston Respublikasi Prezidenti sovrini 
uchun kurash boʻyicha ikkita xalqaro turnir 
oʻtkazildi.

Bugun Oʻzbekiston — Fransiya munosabatlari 
jadal rivojlanib, siyosat va iqtisodiyotdan tortib, 
fan, madaniyat va taʼlimgacha boʻlgan keng 
koʻlamli sohalarni qamrab olgan. Shu nuqtayi 
nazardan, Oʻzbekiston Prezidenti Shavkat 
Mirziyoyevning Fransiyaga davlat tashrifi ikki 
tomonlama hamkorlik tarixidagi muhim voqea 
boʻlib, tashrif davomida ilgari suriladigan yangi 
tashabbus va imzolanadigan kelishuvlar ikki 
tomonlama sheriklikni yanada yuqori bosqichga 
olib chiqishga xizmat qiladi.

“Dunyo” AA

SUV TA’MINOTIDA “AQLLI” 
BOSHQARISH TIZIMI 

IFTORLIK VA 
SAHARLIKLAR DABDABADAN, 

RIYODAN XOLI BO‘LSIN
Ijtimoiy tarmoqlardagi bir xabar eʼtiborimni 

tortdi. Unda 2030-yilga borib, bir litr suv 
xuddi shu hajmli benzindan qimmatroq 
boʻlishi bayon etilgan. Bu taxmin. Lekin 
bugun dunyoda kechayotgan ekologiya 
va iqlim oʻzgarishlaridan xulosa qilish 

mumkinki, buni 2030-yilda boʻlmasa ham tez 
orada koʻradiganga oʻxshaymiz. 

Eng muhimi, ichimlik suv tizimida 
maʼnan eskirgan 746 ta nasos uskunasi 
energiyatejamkorlariga almashtiriladi, hududlarda 
65,2 megavatt quvvatga ega quyosh panellari, 
suv inshootlari va magistral suv tarmoqlariga 
955 ta zamonaviy suv hisoblagich oʻrnatiladi va 
barcha ichimlik suv taʼminoti korxonalarida sifat 
monitoringini yuritish va maʼlumotlarni boshqarish 
markazlari yaratiladi.

Davlatimiz rahbari tomonidan joriy yil 
28-fevral kuni imzolangan “Osiyo taraqqiyot 
banki ishtirokida “Iqlim texnologiyalari orqali suv 
resurslarini boshqarishni rivojlantirish” loyihasini 
amalga oshirish chora-tadbirlari toʻgʻrisida”gi 
qaror ana shu maqsadlarga xizmat qilishi bilan 
ahamiyatli.

Mazkur qarorda qator maqsadlar, moliyaviy 
resurslar, imtiyozlar nazarda tutilmoqda. Xususan, 
ichimlik suvning aniq hisobini yuritish uchun 
yirik suv inshootlari va magistral quvurlarga 4,8 
mingta hisoblagich hamda 2,8 mingta telemetriya 
tizimi oʻrnatiladi. Shuningdek, 12,7 mingta suv 
inshooti hamda 80 ming kilometr ichimlik va 
oqova suv tarmogʻining raqamli xaritasini (GIS) 
joriy etish orqali infratuzilmani yangilash ishlari 
samaradorligini oshirish nazarda tutilmoqda.

Shu bilan birga, suv taʼminotida “aqlli” 
boshqarish tizimini joriy etish orqali yoʻqotishlar 
darajasini kamaytirish, 5,1 million isteʼmolchini 

qamrab olgan billing tizimini takomillashtirish, 
suv taʼminoti korxonalari moliyaviy 
hisobotining xalqaro standartlarga oʻtish va 
konsolidatsiyalashgan hisob-kitobini yuritish 
hamda respublika va hududiy suv taʼminoti 
korxonalarida yagona situatsion markaz tashkil 
etish orqali avariyalarni tezkor bartaraf qilish 
tizimini joriy etish loyihaning asosiy maqsadli 
koʻrsatkichlari sifatida belgilandi.

— Bugungi kunda barcha sohalarda boʻlgani 
kabi “Oʻzsuvtaʼminot” AJ tizimida ham 
raqamlashtirish, transformatsiya qilish jarayonlari 
izchillik bilan amalga oshirilmoqda, — deydi 
“Oʻzsuvtaʼminot” AJ bosh mutaxassisi Doston 
Ahmadjonov. — Mazkur loyiha doirasida barcha 
suv taʼminoti korxonalari maʼlumotlari va suv 
tarmoqlarini taktik boshqarish maqsad qilingan. 
Eng muhimi, jamiyat va tizim korxonalarida 
xalqaro moliyaviy hisobotlar standartlarini 
joriy etish koʻzda tutilgan. Natijada tizim toʻliq 
raqamlashtiriladi va ishlab chiqarilgan suv 
hisobotini yuritish hamda yoʻqotishlarni aniq 
hisoblash yoʻlga qoʻyiladi.

“Oʻzsuvtaʼminot” AJ tomonidan loyihaning 
umumiy qiymati 143 million dollar boʻlgan texnik-
iqtisodiy asosi belgilangan tartibda ishlab chiqilgan. 
Loyihani amalga oshirish uchun Osiyo taraqqiyot 
banki tomonidan 125 million dollar miqdorida qarz 
ajratiladi. Ushbu mablagʻ 5 yillik imtiyozli davrni 
oʻz ichiga olgani holda 25 yil muddatga taqdim 
etilmoqda. Loyiha 2025-2029-yillarda roʻyobga 
chiqariladi. 

Qaror bilan “Iqlim texnologiyalari orqali 
suv resurslarini boshqarishni rivojlantirish” 
loyihasining asosiy texnik-iqtisodiy koʻrsatkichlari, 
mazkur loyiha doirasida OTBning qarzini 
qaytarish va foizlarni toʻlashning prognoz jadvali 
tasdiqlandi.

“Oʻzsuvtaʼminot” AJ loyihani oʻz vaqtida 
sifatli amalga oshirish va Osiyo taraqqiyot banki 
qarzidan maqsadli foydalanish boʻyicha masʼul 
ijrochi organ hamda qarzning qaytarilishi borasida 
javobgar hisoblanadi.

Mamlakatimizda 2026-yilda aholining 
markazlashgan ichimlik suv bilan taʼminlanganlik 
darajasini 90 foizga yetkazish rejalashtirilgan. 
Ushbu qaror strategiya va davlat dasturida 
belgilangan vazifalar ijrosini taʼminlash, 
xususan, ichimlik suvning aniq hisobini yuritish, 
infratuzilmani yangilash, yoʻqotishlar darajasini 
kamaytirish, billing tizimini takomillashtirish, 
avariyalarni tezkor bartaraf etish tizimini joriy 
qilish orqali ichimlik suv taʼminotini yanada 
yaxshilashga xizmat qiladi.

L.XAYRULLAYEV,
jurnalist

Har yili Ramazon oyini koʻtarinki ruhda kutib olamiz. Bu oyda 
moʻmin-musulmonlarning mehri va saxovati, muruvvati va 
futuvvati joʻsh uradi. Muqaddas islom dini taʼlimotiga muvofiq, 
kam taʼminlangan, boquvchisini yoʻqotgan, ehtiyojmand oilalar 
holidan xabar olinib, ularga xayru saxovat koʻrsatiladi.

“Nabiy alayhissalom roʻzadorning yana 
bir sifatini taʼkidlab, “johillik qilmasin”, 
deganlar. Shunga koʻra, roʻzador birov 
urishib haqorat qilgan taqdirda ham “Men 
roʻzadorman, men roʻzadorman”, deyishi 
lozim”.

Yana ulamolar bunday degan: “Inson 
bir narsadan uzluksiz bir oy oʻzini saqlasa, 
oʻsha narsa uning odatiga aylanib, mazkur 
muddatdan keyin ham doimo undan 
saqlanadigan boʻlib qoladi”.

Iftorlik va saharliklar ham dabdabadan, 
riyodan, xoʻjakoʻrsindan xoli, Alloh 
uchun boʻlishi kerak. Bizga har jihatdan 
namuna boʻlgan zot — paygʻambarimiz 
alayhissalom iftorlikda hoʻl, yangi yetilgan 
xurmo, agar u topilmasa, quruq xurmo bilan, 
mabodo u ham boʻlmasa, bir necha hoʻplam 
suv bilan ogʻiz ochar edilar.

Roʻzaning juda koʻp va turli-tuman 
foydalari bor. Birinchidan, roʻza inson 
tanasini turli kasalliklardan asraydi. Chunki 
tanadagi koʻp kasalliklar, asosan, meʼda va 
ichaklarda toʻplanib qolgan chiqindilardan 
hamda ortiqcha semirib ketishdan paydo 

boʻladi. Rasululloh sollallohu alayhi 
vasallam: “Roʻza tutinglar, sogʻlom 
boʻlursiz”, deganlar (Imom Tabaroniy 
rivoyati).

Ikkinchidan, roʻza zehnni oʻtkir qiladi, 
xotirani mustahkamlaydi.

Uchinchidan, roʻzador kishining tana 
aʼzolari harakati toat-ibodat uchun yengil 
boʻladi.

Toʻrtinchidan, roʻza tufayli shaytonning 
malaylari magʻlub boʻladi, Rahmonning 
lashkariga nusrat ato etilib, gʻolib boʻladi.

Beshinchidan, roʻza tufayli duolar qabul 
boʻladi. Qolaversa, tibbiy-ilmiy izlanishlar 
natijasiga koʻra, turli jismoniy va ruhiy 
kasalliklardan himoyalanish va ularning 
oldini olishda roʻzaning foydasi borligi 
isbotlangan.

Prezidentimiz qarorida belgilangan 
vazifalarga binoan, Toshkent shahrida 
Ramazon oyining dastlabki kunlaridanoq 
muborak oy munosabati bilan ehtiyojmand 
yurtdoshlarimizga oziq-ovqat mahsulotlari 
yetkazib berilyapti. Jumladan, Bektemir 
va Uchtepa tumanlarida nogironligi bor, 
kam taʼminlangan, boquvchisini yoʻqotgan 
oilalar holidan xabar olinib, birlamchi oziq-
ovqat mahsulotlari bilan taʼminlandi.

Islom bagʻrikeng, oʻzga millat va boshqa 
din vakillariga mehr-saxovat koʻrsatadigan 
dindir. Shu bois, muruvvat qoʻlini choʻzishda 
barchaga barobar eʼtibor qaratilmoqda. 
Zotan, diniy bagʻrikenglik tamoyillariga 
rioya qilingan jamiyatda oʻzaro hurmat 
va samimiyat qaror topadi. Barcha tinch 
va osoyishta hayot kechiradi. Tinchliksiz 
taraqqiyot va farovonlik boʻlmagani kabi 
diniy bagʻrikengliksiz tinchlik barqaror emas.

Ramazon har bir xonadonga fayz 
va baraka boʻlib kirib keldi. Bu oyning 
fazilatidan Alloh taolo barchamizni 
bahramand qilsin!

Abduqahhor domla YUNUSOV,
Toshkent shahri bosh imom-xatibi

TAʼLIM VA FAN SOHASIDA, AYNIQSA, OʻZBEKISTON 
TAʼLIM MUASSASALARIDA FRANSUZ TILI VA ADABIYOTINI 
OʻRGANISH BORASIDA HAMKORLIK MUVAFFAQIYATLI 
RIVOJLANMOQDA. AYNI PAYTDA MAMLAKATIMIZDAGI 
602 TA MAKTABDA 141,3 MINGDAN ORTIQ OʻQUVCHI, 
SHUNINGDEK, 11 TA OTMDA 15 MING TALABA FRANSUZ 
TILINI OʻRGANMOQDA.

Korrupsiyadan xoli, 
halollik tamoyillariga 
asoslangan oʻqitish 
tizimi esa kuchli davlat, 
kuchli iqtisodiyot 
hamda kuchli jamiyatni 
shakllantirishda 

asosiy omillardan biri 
boʻlib qoladi. Bugun 
qabul qilinayotgan 
qarorlar va amalga 

oshirilayotgan 
tashabbuslar esa 
kelajak taraqqiyoti 
uchun mustahkam 

poydevor yaratadi.

DAVR NAFASIYANGI O‘ZBEKISTON

Hozir test sinovlari maxsus kuzatuv 

kameralari ostida oʻtkaziladi. Auditoriyalarga 
begonalarning kirishi cheklangan. Har bir 

abituriyentning natijasi avtomatik tarzda 

hisoblanadi. Eng muhimi, barcha uchun 

teng imkoniyat yaratilib, bilimlilar oʻz 
salohiyatini namoyon eta oladigan muhit 

shakllantirildi. Bugungi yoshlar oʻz bilim 
va mehnati bilan oliy taʼlim muassasalariga 
oʻqishga kirishi mumkinligiga ishonayotgani 
bu — islohotlarning eng katta yutugʻi, desak 
mubolagʻa boʻlmaydi.

Taʼlim sohasi raqamlashib, imtihonlar 
shaffoflashdi, adolat mezonlari ustuvor ahamiyat 
kasb etdi. Ortiq tanish-bilishchilik yoki yoʻl 
topish haqida oʻylashga zarurat qolmadi. 
Oʻtgan yili joriy etilgan “avval test, keyin 
tanlov” tizimi esa oliy taʼlim olish imkoniyatini 
yanada kengaytirdi. Endi abituriyentlar oldin 

test topshirib, bilimiga koʻra ball toʻplaydi 
va keyin shu natija asosida oʻziga mos OTM 
tanlaydi. Bu tizim abituriyentlarga keng tanlov 

berish barobarida adolatni taʼminlashga xizmat 
qilmoqda. Yuqori ball toʻplagan har bir yosh teng 
imkoniyat asosida davlat grantiga ega boʻlishi 
mumkin. Shuningdek, kamroq ball olganlar 

toʻlov-kontrakt asosida taʼlim olish yoʻlini 
tanlaydi.

Albatta, taʼlim tizimini yanada 
takomillashtirishga hali ham ehtiyoj bor. Joriy 

yil 5-mart kuni davlatimiz rahbari raisligida 

oʻtkazilgan Korrupsiyaga qarshi kurashish 
boʻyicha milliy kengashning kengaytirilgan 

Ijtimoiy mavqeidan qatʼi nazar, har bir 
insonning ishi adolat mezonlari asosida koʻrib 
chiqilishi, albatta, mustaqil va odil sudlarga 
ishonchni oshiradi. Mustahkam huquqiy 
meʼyorlar qulay investitsiya muhitini yaratishda 
muhim ahamiyat kasb etadi. Iqtisodiy nizolarni 
hal etish, xususiy mulkni himoya qilish va 
shartnoma majburiyatlarini bajarishning 
ishonchli mexanizmlari esa iqtisodiy oʻsishga 
hissa qoʻshadigan jozibador biznes muhitini 
hosil qiladi.

Sud tizimi jinoyatchilik, korrupsiya va 
mansabni suiisteʼmol qilish kabi illatlarga qarshi 
kurashda hal qiluvchi rol oʻynaydi. Shaffof va 
mustaqil sudlar qonunlarga qatʼiy rioya qilish va 
jazo muqarrarligi, huquqbuzarliklar darajasini 
pasaytirish hamda jamoat xavfsizligini 
mustahkamlashga xizmat qiladi.

Shuningdek, globallashuv sharoitida 
bu tizimning xalqaro huquqiy meʼyorlarga 

KORRUPSIYANI ILDIZI BILAN 
YO‘QOTISHNI TA’LIMDAN BOSHLASH ZARUR

Bugunning gapi

Dolzarb mavzu

ADOLAT  VA  SHAFFOFLIK — 
USTUVOR  QADRIYAT

Qoʻngʻirotboy SHARIPOV, 
oliy taʼlim, fan va 

innovatsiyalar vaziri

yigʻilishida ham aynan shu masalaga alohida 
eʼtibor qaratildi. Prezidentimiz islohotlar hal 
qiluvchi bosqichga qadam qoʻyayotgan bugungi 
sharoitda mamlakatimizda korrupsiyadan xoli 

muhit yaratish boʻyicha qilinayotgan ishlarga 
baho berib, kelgusi ustuvor vazifalarni aniq 
belgilab olish zarurligini taʼkidladi.

Korrupsiya — jamiyatning ichiga tushgan 

qurt. U kelajakda meva berishi kerak boʻlgan 
kurtaklarni quritadi. Davlatimiz bu illatni 

tamoman yoʻqotishga azmu qaror qilgan. Bundan 
buyon farzandlarimizga taʼlim berish barobarida 
korrupsiyaning eng mayda alomatlaridan 

xoli boʻlishini taʼminlashimiz kerak. Bu, eng 
avvalo, talaba va oʻquvchilarning imtihonlarda 
koʻchirmakashliklarga befarq boʻlmasligi, bu 
illatga qarshi murosasizligidan boshlanadi.

Xorijiy tajribaga koʻra, taʼlimda 
korrupsiyaga qarshi kurashish huquqiy choralar 

bilan birga jamiyat ongini oʻzgartirishga ham 
bogʻliq. Imtihonlar aniq qoidalar asosida 
oʻtkazilib, talabalardan akademik halollik 
qatʼiy talab qilinishi shart. Yoshlarimizda 
korrupsiyaga qarshi immunitet shakllantirsak, 

halollik madaniyatini milliy madaniyatimizga 

aylantirsak, oʻquv jarayonida har qanday 
aldov yoki noqonuniy yoʻllarga murosasizlikni 
tarbiyalasak, jamiyatimizda adolat va shaffoflik 
ustuvor qadriyatga aylanadi.

Taʼlim tizimida korrupsiyaga qarshi kurash 
faqat jazo choralari bilan cheklanib qolmasligi 
kerak. Masalan, Singapur va Kanada kabi 
davlatlarda akademik halollikni targʻib qilish 
maktab va universitetlar darajasida keng 

joriy etilgan. Talabalarga adolatli raqobat 

muhiti yaratilib, bilimini xolis baholash tizimi 

takomillashtirilgan. Shu bilan birga, oʻquvchilar 
oʻz huquq va majburiyatlarini yaxshi tushunishi 
uchun maxsus dasturlar ishlab chiqilgan.

Buyuk Britaniya hamda AQSHda esa 

talabalar va oʻqituvchilar oʻrtasida ochiq 
muloqotni taʼminlash uchun maxsus platformalar 
yaratilgan. Bu tizimlar orqali talabalar imtihon 

jarayonida yoki baholashdagi adolatsizlikni 

anonim tarzda xabar qilishi mumkin. Bunday 

yondashuv taʼlim tizimini hech qanday 
aralashuvsiz, haqiqiy bilimga asoslangan holda 

shakllantirishga yordam beradi.

Biz ham yoshlar ongida korrupsiyaga qarshi 

murosasizlikni shakllantirishimiz, bilim va 

salohiyat haqiqiy qadriyatga aylanishi uchun 

taʼlim tizimida islohotlarni izchil davom 
ettirishimiz shart. Bu yoʻlda nafaqat davlat, 
balki ota-onalar, oʻqituvchilar va jamiyatning 
har bir aʼzosi oʻz masʼuliyatini his qilishi juda 
muhim. Shundagina korrupsiyadan xoli, adolat 

va shaffoflikka asoslangan taʼlim tizimini 
yaratishimiz mumkin.

Oliy taʼlim tizimida raqamlashtirish 
jarayoni keng miqyosda amalga oshirilmoqda. 

Bu esa abituriyentlar, talabalar va professor-
oʻqituvchilar uchun qulaylik yaratish 
bilan birga taʼlim jarayonida shaffoflikni 

taʼminlashga xizmat qilmoqda. Oliy taʼlim, 
fan va innovatsiyalar vazirligi hamda uning 
tarmogʻida 36 ta axborot tizimi ishlab chiqilgan. 
Mazkur tizimlar OTM, litsey, kasbiy va oliy 
taʼlimdan keyingi taʼlimga qabul jarayonini 
toʻliq raqamlashtirish imkonini berdi. Jumladan, 
my.edu.uz va my.uzbmb.uz axborot platformalari 
orqali abituriyentlar oʻz hujjatlarini onlayn 
topshirish imkoniyatiga ega boʻldi. Bu esa vaqt 
va mablagʻni tejash, byurokratik toʻsiqlarni 
qisqartirishga olib keldi.

Shuningdek, taʼlim jarayonini samarali 
boshqarish maqsadida Oliy taʼlim jarayonlarini 
boshqarish axborot tizimi — HEMIS joriy etildi. 
Bu tizim 35 turdagi statistik maʼlumotlarni 
raqamlashtirishga yordam berdi. Guruh 

jurnallari, oʻzlashtirish qaydnomalari, dars 
va imtihon jadvallari, diplom va akademik 

maʼlumotlar, talabalar hamda professor-
oʻqituvchilar toʻgʻrisidagi maʼlumotlar yagona 
platformada saqlanadi. Bundan tashqari, HEMIS 
takomillashtirilib, talabalar uchun davomat va 

imtihon natijalari boʻyicha apellyatsiya berish 
mexanizmi joriy etildi.

Kasbiy (prof.edu.uz) va oʻrta maxsus 
taʼlim (emis.edu.uz) muassasalarida ham 
maʼmuriy jarayonlar axborot tizimlari 
orqali boshqarilmoqda. Talabalarga elektron 

shartnomalar taqdim etish, onlayn toʻlovlar 

va monitoring yuritish uchun EduBilling 

axborot tizimi ishga tushirildi. Bu tizim orqali 

shartnomalar faqat elektron shaklda olinadi. 
Natijada tayyorlash vaqti 70 foiz qisqardi, 
byurokratik jarayonlar esa 90 foiz kamaydi.

Oliy taʼlim muassasalarida bilimlarni 
nazorat qilish va baholash tizimi Blind 

assessment usulida yoʻlga qoʻyildi. Bu usul 
talabalarning bajargan ishlarini kodlash orqali 

baholash jarayonida shaffoflik va xolislikni 
taʼminlaydi. Diplom maʼlumotlarini yagona 
baza (diplom.edu.uz) orqali tekshirish 

imkoniyati yaratildi. 1991-2020-yillarda 
berilgan 1,5 milliondan ortiq diplomning 84 

foizi raqamlashtirildi.
Talabalar va ota-onalari uchun onlayn 

toʻlov tizimi joriy etildi. Click, Payme va 
Zoomrad orqali kontrakt toʻlovi, stipendiya 
maʼlumotlari va ijara shartnomalari toʻliq 
raqamlashtirildi. Yotoqxona oʻrinlarini 
shaffof va avtomatlashtirilgan tarzda 
taqsimlash, talabalarning joylashuvi boʻyicha 

elektron kuzatuv tizimini joriy etish ishlari 

bajarildi.

Bundan tashqari, stipendiya tayinlash va 

toʻlash jarayoni toʻliq raqamlashtirilib, inson omili 
aralashuvi yoʻq qilindi. Elektron shartnomalarni 
verifikatsiya qilish orqali byurokratik jarayonlar 
sezilarli darajada qisqardi. 

Taʼlim tizimidagi bu kabi raqamlashtirish 
ishlari korrupsiyani kamaytirish, byurokratik 

toʻsiqlarni yoʻq qilish va taʼlim jarayonlarini 
yanada shaffoflashtirishga xizmat qilmoqda. 
Elektron hujjat aylanmasi, onlayn monitoring 

va avtomatlashtirilgan baholash tizimi orqali 

talabalar uchun teng imkoniyat yaratilib, taʼlim 
tizimi xalqaro standartlarga mos ravishda 

rivojlanmoqda.

Oliy taʼlim muassasalarida talabalar va 
oʻqituvchilar uchun qulayliklarni oshirish 
maqsadida “Registrator ofis”lar tashkil etildi. 
Bu innovatsion yondashuv “Yagona darcha” 

tamoyili asosida ishlab, 30 turdan ortiq xizmat 

koʻrsatish yoʻlga qoʻyildi. Endi talabalar 
oʻquv jarayoni bilan bogʻliq turli maʼmuriy 
masalalarni bitta ofis orqali oson va tez hal qilish 
imkoniyatiga ega boʻlmoqda.

Yangi tizimning asosiy maqsadi byurokratik 

toʻsiqlarni kamaytirish va inson omili 
aralashuvisiz xizmat koʻrsatish samaradorligini 
oshirishdan iborat. Shu sababli kelgusida 

“Registrator ofis”lar orqali avtomatlashtirilgan 
xizmatlar soni bosqichma-bosqich koʻpaytirilishi 
rejalashtirilgan. Bu esa talabalar vaqtini tejash, 

jarayonlarni shaffoflashtirish va taʼlim tizimi 
samaradorligini oshirishga xizmat qiladi.

Raqamlashtirish jarayoni jadal davom 
etayotgan hozirgi davrda bu kabi tashabbuslar 

taʼlim tizimini xalqaro standartlarga 
moslashtirish, talabalar uchun esa qulay muhit 

yaratish yoʻlidagi muhim qadamlardan.
Oliy taʼlim tizimida erishilgan natijalar 

bilan birga kamchiliklar ham yoʻq emas. Ularni 
bartaraf etish uchun qator ishlarni bajarishni 
maqsad qilganmiz. Xususan, qoʻshimcha 
toʻlov asosida oʻqishga qabul qilingan 
talabalarning bilim darajasini muntazam tahlil 

qilish, imtihon natijalarini qatʼiy nazoratga 
olish ularning oʻquv jarayoniga masʼuliyatini 
oshirishga xizmat qiladi. Bunday yondashuv 

bilim darajasini koʻtarish bilan birga 
taʼlimdagi xolislikni taʼminlashga ham yordam 
beradi. Shu bilan birga, OTMlarda rahbar-
xodimlarning rotatsiya qilinishi tizimda 

yangi fikr va yondashuvlarni shakllantirish, 
boshqaruv samaradorligini oshirishda muhim 

ahamiyat kasb etadi.

Professor-oʻqituvchilarni lavozimlarga 
ishga qabul qilish jarayonini raqamlashtirish, 

tanlovlarning shaffof va ochiq oʻtishini 
taʼminlash har bir nomzodga teng imkoniyat 
yaratishga xizmat qiladi. Ilmiy salohiyatga 

ega mutaxassislarning munosib lavozimga 

ega boʻlishi taʼlim tizimi rivojida katta 
ahamiyatga ega. Shuningdek, oliy taʼlim 
muassasalari oʻrtasida korrupsiyaga qarshi 
raqamlashtirilgan reyting tizimini joriy etish 

orqali qaysi OTMda shaffoflik va adolat 
ustuvor ekani aniqlanadi. Bu esa barcha 

oliygohlarni tizimdagi islohotlarni yanada 

samarali olib borishga undaydi.

Kasbiy (ijodiy) imtihonlarni toʻliq ochiq 
va shaffof oʻtkazish, barcha fuqarolarga uni 
onlayn kuzatish imkoniyatini berish muhim 

ahamiyatga ega. Bu talabalarga teng sharoit 

taqdim etish va har bir ishtirokchining bilimi 

munosib baholanishini taʼminlash imkonini 
beradi. Shu bilan birga, OTM rahbar xodimlari 
va professor-oʻqituvchilarning vakant 
lavozimlarga hujjat topshirish jarayonini 

raqamlashtirish adolatli tanlov tizimini 

shakllantirishni taʼminlaydi.
Talabalar va pedagog xodimlarning huquqiy 

ongi hamda madaniyatini oshirish, korrupsiyaga 

nisbatan toqatsizlikni shakllantirishga qaratilgan 

tadbirlarni amalga oshirishda keng jamoatchilik 

nazoratini kuchaytirish lozim. Bu yoʻnalishda 
muntazam tadbirlar tashkil etish, maʼrifiy 
loyihalarni amalga oshirish, korrupsiyaga qarshi 

targʻibot ishlarini kuchaytirish taʼlim tizimining 
umumiy madaniyatini yanada yuksaltirishga 

xizmat qiladi. Shuningdek, talabalarning 

ota-onalari, ommaviy axborot vositalari va 

jamoatchilik vakillari ishtirokida korrupsiyaga 

qarshi kurashish boʻyicha qilinayotgan ishlar 
haqida fakultetlarda “Ochiq eshiklar kuni” 
tadbirlarini oʻtkazish tizimdagi ishonchni 
mustahkamlaydi.

Oliy taʼlim tizimi jamiyatning tayanchi 
va taraqqiyotning muhim boʻgʻinidir. Ushbu 
tizimda adolat va shaffoflik taʼminlansa, ilm-
fan va taʼlim yanada rivojlanadi, mamlakat 
taraqqiyotiga asos boʻladi. Korrupsiyadan xoli, 
halollik tamoyillariga asoslangan oʻqitish tizimi 
esa kuchli davlat, kuchli iqtisodiyot hamda kuchli 

jamiyatni shakllantirishda asosiy omillardan biri 

boʻlib qoladi. Bugun qabul qilinayotgan qarorlar 
va amalga oshirilayotgan tashabbuslar esa 

kelajak taraqqiyoti uchun mustahkam poydevor 

yaratadi.

“RAQAMLI SUD”  KONSEPSIYASI 
SUD ISHLARINI YURITISHDA QOG‘OZ 

SHAKLIDAN BUTUNLAY VOZ KECHILADI 

Sud-huquq tizimi har qanday davlatning barqarorligi, adolat va 
qonun ustuvorligini taʼminlovchi asosiy ustunlardan biri. Odil 
sudlov taʼminlanishi fuqarolar huquqlarini himoya qilishning 
asosiy kafolati boʻlib xizmat qiladi. Shu bilan birga, iqtisodiy 
rivojlanishga katta turtki beradi va davlat idoralariga nisbatan 
ishonchni mustahkamlaydi. Eng asosiysi, rivojlangan sud tizimi 
fuqarolarning konstitutsiyaviy huquqlarini himoya qiladi va 
nizolarni adolatli hal etishga yordam beradi.

muvofiq takomillashishi mamlakatning xalqaro 
maydondagi mavqeini mustahkamlaydi. 

Davlatimiz rahbari shu yil 27-fevral kuni 
sud faoliyatini yanada yaxshilash, ochiqlik 
va raqamlashtirish darajasini oshirish chora-
tadbirlari yuzasidan oʻtkazilgan yigʻilishda inson 
manfaatlari, qonun ustuvorligini taʼminlaydigan 
bu sohani takomillashtirish davlatimizning 
doimiy eʼtiborida ekanini qayd etdi.

— Yigʻilishda soʻnggi yillarda odil sudlov 
sohasida amalga oshirilgan ishlar sarhisob 
qilindi, — deydi Oliy sud raisi oʻrinbosari 
Shuhrat Polvonov. — Shu bilan birga, odil 
sudlov sifati, fuqarolarning sudga ishonchini 
oshirish borasidagi rejalarimiz taqdimoti ham 
oʻtkazildi. Eʼtibor qiling, soʻnggi sakkiz yilda 
sudlarga doir 70 ga yaqin qonun, farmon 
va qaror qabul qilindi. Ularning moddiy-
texnik bazasi yaxshilandi. Bular aholi va 
tadbirkorlarning masalalarini hal etib, 

adolatni qaror toptirishga xizmat qilyapti. Bu 
jarayondagi eng muhim rejalarimizdan biri — 
sud faoliyatini raqamlashtirishni tezlashtirish. 
Bundan koʻzlangan asosiy maqsad esa fuqarolar 
hamda tadbirkorlarga yanada yengillik va 
qulaylik yaratishdan iborat.

Bugun sudga ariza berish, sud ishining 
holatini kuzatish, sud hujjatlaridan elektron 
nusxa olish kabi 14 ta xizmat raqamlashgan. 
Oliy sudning my.sud.uz portalida xizmatlar 
va undan foydalanuvchilar soni koʻpayib 
bormoqda. Shu paytgacha 17 millionga yaqin 
sud ishi axborot tizimlari orqali yuritilgan, 
15,5 millionta ish sudyalarga inson omilisiz 

taqsimlangan. 2024-yil 1-noyabrdan boshlab 
sudlarning ichki hujjatlar aylanmasi toʻliq 
elektron shaklga oʻtkazildi. Natijada qisqa 
davrda davlat byudjetidan 638 million soʻmlik 
xarajatlar iqtisod qilindi. 

Keyingi yillarda aholining huquqiy ongi 
va madaniyati oshib bormoqda. Buni birgina 
oʻtgan yili sudlarda 3 milliondan ortiq masala 
koʻrib chiqilganidan ham koʻrish mumkin. 
Bu oʻz-oʻzidan sudlarda yuklamalar ortishiga 
olib keladi. Koʻrinib turibdiki, buning uchun 
raqamlashtirishni izchil davom ettirish, 
sudlar faoliyati samaradorligini oshirish 
zarur. 

Endilikda sud ishlarini yuritishda qogʻoz 
shaklidan butunlay voz kechish maqsadida 
“Raqamli sud” konsepsiyasi amalga oshiriladi. 
Bu konsepsiya sudga kelgan fuqaroga muayyan 
daʼvo turi boʻyicha sud muhokamasining 
taxminiy natijasi va ketadigan xarajatlarni 
oldindan aniqlab berish, huquqiy yordam 
boʻyicha virtual maslahatchini yaratish, 
tayinlangan jarimalarni onlayn kuzatish 
va elektron shaklda toʻlash kabi qulay 
imkoniyatlar yaratadi. Sunʼiy intellektdan 
foydalanib, bu kabi koʻplab yangiliklarni joriy 
etish mumkin.

Buning uchun Oliy sud huzurida Axborot 
texnologiyalari markazi tashkil etiladi. U 
sudlarga zarur boʻlgan axborot tizimlari va 
dasturiy mahsulotlar yaratish, sunʼiy intellektni 
joriy etish hamda axborot xavfsizligini 
taʼminlash bilan shugʻullanadi. Tadbirkorlik 
subyektlari bilan sudlar oʻrtasida elektron 
maʼlumot almashish yoʻlga qoʻyiladi. Natijada 
ishlarni koʻrib chiqish tezkorligi oshadi. 

Yana bir muhim jihat. Bugungi kunda 
iqtisodiy sudlar bir tarkibli boʻlib, tumanlararo 
sudlarda joylashgan. Mana shu tumanlararo 
sudlarni har bir viloyat markazida tashkil etish 
masalasi taklif etilyapti. Bundan koʻzlangan 
maqsad sudlar faoliyatini bir tizimga olib 
kelish orqali boshqaruvni yengillashtirish, 
yagona sud amaliyotini taʼminlash, sudyalar 
oʻrtasida ixtisoslashuvni amalga oshirishga 
qaratilgan.

— Vazirlik zimmasiga sohaga oid qonunlarni 
xalqaro standartlarga moslashtirish, sudni 
yanada xalqchil qilish, tizimni moliyalashtirish 
boʻyicha qonunlar zarurati qayd etildi, — deydi 
adliya vaziri Akbar Toshqulov. — Xususan, 
qonunchilikni takomillashtirish borasida 
qonunlardagi turlicha talqin qilish, fuqarolar 
oʻrtasida turli nizolarni keltirib chiqarish 
ehtimoli boʻlgan normalarni kamaytirish 
boʻyicha Oliy Majlis Qonunchilik palatasi 
va Senati bilan hamkorlikda qator ishlarni 
rejalashtiryapmiz. Bundan tashqari, har yili 
sudlarda 1 millionga yaqin nizosiz ish ham 
koʻrilyapti. Masalan, oʻtgan yili fuqarolik 
sudlarida kommunal qarzdorlik boʻyicha 200 

mingga yaqin shunday ish koʻrilgan. Aslida, 
buni notariusda ham hal qilsa boʻladi. Shu 
nuqtayi nazardan, nizosiz ishlarni koʻrib 
chiqishni tegishli idoralarga oʻtkazish taklifi 
bildirildi. 

Shunga asosan, tadbirkorlik, investitsiya, 
infratuzilma, yer, soliq, kredit, mehnat 
munosabatlari kabi eng koʻp uchrayotgan 
masalalarni tahlil qilib, har oyda hukumatga, 
har chorakda parlamentga taklif kiritib borish 
muhimligi taʼkidlandi. 

Nizolarni muqobil hal etish, yaʼni 
mediatsiyaga oʻtkaziladigan ishlarni ham 
xatlovdan oʻtkazish va taklif tayyorlash 
belgilandi. Albatta, nizolashuvchi tomonlardan 
kimdir yutqazadi va kimdir yutadi. Shu nuqtayi 
nazardan qaraganda, bu tajriba juda muhim. 
Rivojlangan davlatlarda mediatsiya tizimida ikki 
tomonning kelishuvi asosida bitim tasdiqlanadi. 
Eng muhimi, tadbirkor va fuqaro oʻrtasida nizo 
boʻlmaydi va boshqa nizolar kelib chiqishining 
oldini oladi.

Adliya vazirligi tizimida odil sudlovni 
amalga oshirishga bevosita yordam 
koʻrsatadigan advokatura, sud ekspertizasi 
tizimlari mavjud. Vazirlik ham, oʻz navbatida, 
mazkur tuzilmalarni raqamlashtirishga alohida 
eʼtibor qaratmoqda. Buning uchun tegishli 
axborot platformalari yaratilgan. Endi ular Oliy 
sud axborot tizimlari bilan integratsiya qilinadi. 
Masalan, sud ekspertizasi tayinlanadigan boʻlsa, 
butun jarayon elektron tarzda amalga oshiriladi. 
Xuddi shunday, advokatlarning sudda ishtirok 
etishi bilan bogʻliq jarayonlar ham elektron 
shaklga oʻtkaziladi. Bu tizim tegishli vazirlik va 
idoralar bilan hamkorlikda qisqa muddatlarda 
ishga tushiriladi.

Bir soʻz bilan aytganda, sud-huquq 
tizimining barqarorligi mamlakatdagi taraqqiyot 
kafolati. Shu bilan birga, izchil rivojlanishning 
asosi hamdir. Adolatli qonunlar, mustaqil sudlar 
va mukammal huquqiy mexanizmlar har bir 
fuqaroning qonuniy manfaatlari izchil himoya 
qilinadigan jamiyatni shakllantiradi.

Lutfulla SUVONOV,
“Yangi Oʻzbekiston” muxbiri

Boshlanishi 1-betda

Har qanday jamiyat, davlatning rivoji, istiqboli, qudrati 
pirovard oqibatda inson omiliga borib taqaladi. Buguni va kelajagi esa 
yoshlarning qay darajada taʼlim-tarbiya olayotgani bilan belgilanadi. Zero, 
vatan taraqqiyotini, millat istiqbolini shu zaminda voyaga yetayotgan 
oʻgʻil-qizlarning kamoli hal etadi. 

Boshlanishi 1-betda

Suv ombori atrofida oʻzlashtirilmagan 
1,6 ming gektar adirlik bor. Undan shu 
kunga qadar maqsadli foydalanmay 
kelingan. Ilgari barpo etilgan dam olish 
maskanlari maʼnan eskirgan, qarovsiz, 
tashlandiq holatga kelib qolgandi. 
Bogʻ barpo etish istagidagilar suv 
yetishmasligidan aziyat chekkan...

Prezidentimiz oʻtgan yili Fargʻona 
viloyatiga tashrifi chogʻida Quva 
tumanidagi suv ombori atrofidagi 250 
gektar maydonda ekoturizm majmuasi, 
100 dan ziyod dam olish, savdo-servis 
va koʻngilochar maskanlar, zamonaviy 
mehmonxona barpo etish borasida ishga 
solinmagan imkoniyat borligi va undan 
unumli foydalanish yuzasidan kerakli 
koʻrsatmalar bergandi.

Bu yerda “Yashil makon” umummilliy 
loyihasi doirasida ulkan qurilish, 
bunyodkorlik, obodonlashtirish ishlari 
boshlanib ketdi. Sovuq etni junjiktirsa-
da, adirlikda koʻchat ekish ishlari avjida. 
Koʻchat ortib borayotgan mashinalar 
karvoni, bogʻbonlar harakati bir dam 
boʻlsa-da, toʻxtagani yoʻq. Loyiha 
doirasida bu yerga 300 ming tupdan ortiq 
manzarali koʻchat oʻtqazish, bogʻ barpo 
etish anʼanasi quloch yoymoqda. Ekilgan 
daraxtlar unib-oʻsishi uchun ariq ochilib, 
yoʻl boʻyi yangicha hayot, koʻrk, obodlikka 
yuz tutmoqda. Keng paykallarga goʻyo 
yashil poyandoz toʻshalgandek koʻrkam, 
salobat baxsh etib turibdi.

— Qishlogʻimizga yangi hayot, 
koʻtarinkilik, tashabbus kirib keldi, — 
deydi “Tolmozor” mahalla fuqarolar 
yigʻinida yashayotgan Baxtiyor Uzoqov. 
— Adirlikda bogʻ barpo etganimga 14 
yildan oshdi. Ammo suv taʼminotidagi 
taqchillik sabab koʻp qiyinchilikka duch 
kelayotgandik. Endi hammasi ortda 
qoldi. Dala-dashtlarni oʻzlashtirish 
borasida boshlangan tashabbus doirasida 
yangi quduqlar qazish, yoʻl va yoʻlaklar 
yotqizish, mavjudlarini taʼmirlash 
ishlari bajarilyapti. Tashabbusdan 
ruhlanib, 3,5 gektar yerda anor, behi, 
gilos bogʻlari yaratishga kirishdik, 15 
ming tupdan ortiq olma, gilos, gulning 
sarxil koʻchatlari yetkazib berish 
borasida ishlayapmiz.

Suv ombori hududida ish boshlagan 
Karkidon dam olish maskanida yoʻlga 
qoʻyilishi moʻljallangan loyihalar yaqin 
yillarda hudud manzarasini tom maʼnoda 
oʻzgartirib yuboradi. 24 gektar maydonda 
“Sokin hudud” dam olish maskanini 
bunyod etishga kirishildi. Shu maqsadda 
hududda yer va iqlim sharoitiga mos 
noyob manzarali daraxt koʻchatlarini 
oʻtqazish ishlari jadal bajarilmoqda. 
“Yashil belbogʻ”larni suv bilan muntazam 
taʼminlash maqsadida 17 ta suv inshooti 
qazib, ekin maydonlarini tomchilatib 
va yomgʻirlatib sugʻorish tizimiga 
birlashtirilyapti.

— Bu yerda aholi dam olishi uchun 
moʻljallangan yangi maskanlar quriladi, 
— deydi Quva tumani hokimi Halimjon 
Umarov. — Zamonaviy mehmonxonalar 
bunyod etiladi, xorij tajribasi asosida 
gulzorlar yaratiladi. Hududda oʻziga xos 
landshaft barpo etish maqsadida iqlim 
sharoitimizga mos dekorativ daraxt va 
butalar joylashtirilmoqda, samarasiz 
bogʻlar oʻrnida intensiv bogʻlar barpo 

Davlatimiz rahbari tashabbusi bilan har yili 200 

million tup daraxt va buta koʻchatini ekish tom maʼnoda 
yaxshi anʼanaga aylandi. Atrof-muhitga antropogen taʼsir 
etuvchi sanoat korxonalari va transport vositalari ustidan 

samarali davlat va jamoatchilik nazorati oʻrnatildi. 
Elektromobil sanoatini rivojlantirishga ustuvor vazifa 
sifatida eʼtibor qaratilmoqda.

“Yashil” energetikani rivojlantirish borasidagi 

yirik investitsiya loyihalari hisobiga katta natijalarga 

erishilmoqda. Joriy yil yakuni boʻyicha mamlakatimizning 
jami elektr energiyasi tarkibida ekologik toza energiya 

salmogʻini 30 foizga yetkazish moʻljallangan.

Muammo va kamchiliklar

Biror soha rivoji, avvalo, uning huquqiy asosi 

qay darajada mukammal ekaniga uzviy bogʻliq. Shu 
maʼnoda, bundan chorak asr ilgari qabul qilingan 
“Ekologik ekspertiza toʻgʻrisida”gi qonun normalari 
bugungi kun talablariga javob bermay qoʻydi. Jumladan, 
undagi boʻshliqlar va havolalar, qonunosti hujjatlarning 
tarqoqligi hamda ekologik ekspertiza xalqaro normalariga 

mos kelmasligi ekologik ekspertizadan oʻtkazish jarayoni 
samaradorligini oshirishga toʻsqinlik qilib kelayotgandi.

Amaldagi qonunda davlat dasturlari, konsepsiyalari 

loyihalari hamda shaharsozlik hujjatlarini davlat ekologik 

ekspertizasidan oʻtkazish tartibi belgilanmagani sababli 
mazkur strategik hujjatlar amalda ekologik ekspertizadan 

oʻtkazilmagan. Bu, oʻz navbatida, yaqin, oʻrta va uzoq 
muddatli istiqbolga moʻljallangan strategik hujjatlarda 
koʻrsatilgan tadbirlarni amalga oshirishda qator ijtimoiy-
iqtisodiy muammolar kelib chiqishiga sabab boʻlgan.

Ushbu qonun bilan atrof-muhitga taʼsirni baholash 
materiallari va ekologik normativlar loyihalarini ishlab 

chiquvchining faoliyati tartibga solinmagani hamda 

loyihachining huquq va majburiyatlari belgilanmagani 

taqdim etilayotgan loyiha hujjatlarining sifatiga salbiy 
taʼsir koʻrsatmoqda.

Bugun 100 mingdan ortiq xoʻjalik yurituvchi 
subyektning barchasi ham ekologik ekspertiza 

xulosasiga ega holatda faoliyat yurityapti deb boʻlmaydi. 
Qonunchilikda ushbu huquqbuzarlikka maʼmuriy 
javobgarlik belgilangan boʻlsa-da, bu boradagi 
huquqbuzarliklar davom etmoqda.

Shuningdek, amaldagi qonun bilan xoʻjalik yurituvchi 
subyektlarning atrof-muhitga taʼsir darajasi boʻyicha toifa 
koʻpligi va ular oʻrtasidagi farqlashning aniq mezonlari 
mavjud emasligi normani qoʻllash jarayonida tadbirkorlik 
subyektlarining eʼtiroziga sabab boʻlmoqda.

Qolaversa, sohaning ochiqligi va shaffofligini 
taʼminlashda ekologik ekspertiza yoʻnalishini 
raqamlashtirishning huquqiy asoslari hamda jamoatchilik 

ekologik ekspertizasi instituti mavjud emasligi ham 

sohani demokratik tamoyillar asosida yuritish imkonini 

bermayapti. Oʻz navbatida, bu kabi muammo va 
kamchiliklar atmosfera havosi ifloslanishiga sabab 
boʻlmoqda.

Huquqiy asos va galdagi ustuvor 
vazifalar

Shu yil 24-fevralda qabul qilingan “Ekologik 
ekspertiza, atrof-muhitga taʼsirni baholash va strategik 
ekologik baholash toʻgʻrisida”gi qonun bugungi 
globallashuv jarayonida atrof-muhit muhofazasi sohasida 
muhim huquqiy hujjatdir.

Yangilangan qonun bilan ekologik ekspertizadan 

oʻtkazishning xalqaro skrining va skouping mexanizmlari 
joriy etilishi orqali atrof-muhitga taʼsir koʻrsatish boʻyicha 
obyektlar toifalari 4 tadan 3 taga tushirilmoqda. Bu, oʻz 
navbatida, xizmat koʻrsatish, hunarmandchilik va savdo 
xizmatlariga yoʻnaltirilgan minglab subyektlar faoliyatiga 
byurokratik toʻsiqlar qoʻyilishining oldini oladi. Vaqt va 
moliyaviy xarajatlarni qisqartirishga olib keladi.

Amaldagi qonunda davlat dasturlari, konsepsiyalari, 

shaharsozlik hujjatlari kabi strategik hujjatlar ekspertiza 

obyektlari hisoblansa-da, bunday loyihalarni ekologik 

ekspertizadan oʻtkazishning huquqiy mexanizmlari 
mavjud boʻlmagan. Yangi qonunga muvofiq, strategik 
ekologik baholash tizimi joriy etilishi mazkur hujjatlarda 

nazarda tutilgan faoliyat oqibatlarini oldindan aniqlash, 
baholash va tegishli choralar koʻrishga zamin yaratadi.

“Elektron hukumat” prinsiplariga koʻra, atrof-muhitga 
taʼsirni baholash boʻyicha yagona avtomatlashtirilgan 
axborot tizimining huquqiy asoslari belgilab berilmoqda. 

Ushbu mexanizm tadbirkorlik subyektlari uchun davlat 

ekspertizasiga oid materiallarni onlayn tarzda taqdim 

etish va shu tartibda xulosa olishga imkon beradi. Bu 

esa sohada inson omilini cheklash orqali tadbirkorlik 

subyektlari ovoragarchiligining oldini olish, tizim 

shaffofligini taʼminlash, pirovardida korrupsion holatlarga 
barham berishga xizmat qiladi.

Shu bilan bir qatorda, ekspertizani oʻtkazish bilan 
bogʻliq muammoli va bahsli masalalarni hal etish uchun 
doimiy faoliyat yurituvchi Ekspertlar kengashini tashkil 
qilish normasi kiritilmoqda. Mazkur norma kollegial 
kelishuv asosida qaror qabul qilish imkoniyatini 

yaratadi. Sohaning xolislik va asoslanganlik prinsiplarini 

taʼminlaydi.
Qonunda buyurtmachi, loyihachi va ekolog-

ekspertning vakolatlariga aniqlik kiritilib, masʼuliyati 
kuchaytirilmoqda. Loyihachilarga nisbatan malaka 

sertifikati joriy etilishi va tashkilotlar reytingi yuritilishi 
samaradorlikni oshirishga zamin yaratadi.

Davlat ekologik ekspertizasi organlari tomonidan 

2024-yilda qariyb 32 mingta ekologik ekspertiza xulosasi 

berilgan boʻlsa, shundan 673 ta loyiha ekologik talablarga 
javob bermagani sababli rad etilgan. Mana shu jihatdan 
kelib chiqqan holda aytish mumkinki, yangi qonunda 

loyihachilarga nisbatan malaka sertifikatini joriy etish 

va loyiha tashkilotlarining reytingini shakllantirishning 

huquqiy asoslari belgilangani, oʻz navbatida, ekologik 
talablarga javob bermaydigan loyiha hujjatlarini 

tayyorlashning oldini oladi.

Qonun yangi tahrirdagi Konstitutsiyamizda 

belgilangan fuqarolarning qulay atrof-muhitga hamda 
uning holati toʻgʻrisida ishonchli axborotga ega 
boʻlish huquqlarini taʼminlash, shaharsozlik hujjatlari 
loyihalarini jamoatchilik muhokamasidan oʻtkazishning 
huquqiy asoslarini yaratish, bir soʻz bilan aytganda, 
ekologik barqarorlikni taʼminlashda dasturilamal 
boʻladi.

Davlat dasturida globallashuv jarayonida “yashil” 

texnologiyalarni joriy etish, suvni tejash, koʻkalamzor 
hududlarni keskin koʻpaytirish, chiqindilar muammosini 
hal qilish kabi masalalar ekologik ekspertiza faoliyatining 
ustuvor yoʻnalishi sifatida belgilab berildi. Keyingi 
bosqichda ekologik ekspertiza faoliyatining qonunosti 
hujjatlarini ishlab chiqish va hayotga tatbiq etish vazifalari 
belgilangani davlat ekspertiza organlariga katta majburiyat 

yuklaydi. Xususan, Davlat ekologik ekspertizasi 

markaziga mamlakatimizda faoliyat yuritayotgan barcha 
sanoat va ishlab chiqarish korxonalari qamrovini toʻliq 
taʼminlash hamda davlat ekologik ekspertizasi xulosalari 
ijrosini taʼminlash borasida samarali monitoring yuritish 
vazifasi yuklangan. Ushbu maqsadlarga erishish ekologik 
barqarorlikni taʼminlash, Parij kelishuviga asosan olingan 
majburiyatlarni toʻliq bajarish, davlatimizning xalqaro 
maydondagi imijini oshirishga xizmat qiladi.

Yangilangan qonun umumbashariy ekologik 

xavflar kuchayib borayotgan bir vaqtda qabul qilindi. 
Bu mamlakatimizda atrof-muhitni muhofaza qilish, 
ekologik barqarorlikni taʼminlash borasidagi ishlar 
samaradorligini oshirishga zamin yaratadi. Boshqa 

tomondan esa markazimizning har bir xodimi zimmasiga 

katta masʼuliyat yuklaydi.
Gʻayrat MUHAMEDOV,

“Davlat ekologik ekspertizasi markazi”
davlat muassasasi bosh direktori

qilinadi. Yerga asosan yongʻoq, bodom 
kabi mevali daraxtlar ekiladi. Ularni 
sugʻorishda “Anor” nasos stansiyasi 
orqali tomchilatib sugʻorish yoʻlga 
qoʻyiladi. Sunʼiy suv havzasi ham 
quriladi. Hududga kirishda yoʻlning 
ikki tomoni koʻkalamzorlashtirilib, 
piyodalar yoʻlaklari yotqiziladi. 
Lavandazorlar tashkil etilib, nafaqat 
fargʻonaliklar, balki xorijliklar uchun 
ham chin maʼnodagi dam olish va turizm 
maskanlariga aylantiriladi. Ekilgan har 
bir daraxtning oʻz nomi, bogʻboni bor. 
Bu nav-nihollarni baravj rivojlantirish, 
suvsizlik va boshqa taʼsirlardan 
himoyalash imkonini beradi.

Avvallari bu yerning bir qismiga 
nasos yordamida suv olib chiqilgan. 
Suv inshootlarining quvvati mavjud 
ekin maydonlarini obi hayot bilan 
taʼminlash imkonini bermagan. Shu bois, 
ish samaradorligini oshirish maqsadida 
“Tolmozor”, “Sharqiy arsif” nasos 
stansiyalarini taʼmirlash, yangi quvvatlarni 
ishga solish hisobiga 2000 gektarga yaqin 

ekin maydonini suv bilan taʼminlash 
chorasi koʻrildi.

— Oʻtgan asrning 70-yillarida bu 
hududni oʻzlashtirish borasida saʼy-
harakatlar boshlangan. Ammo suv ombori 
oʻzaniga yaqin hududda odatiy mevali 
koʻchatlar ekish bilan kifoyalanilgan, 
— deydi keksa bogʻbon Nurmuhammad 
Temirov. — Tepaliklarga suv olib chiqib, 
bogʻ, dam olish maskanlari, sayilgohlar 
barpo etish imkoni topilmagan. Bugun 
mehnat qilaman deganga barcha sharoit 
va imkoniyatlar muhayyo. Bogʻdorchilik, 
obodonlashtirish uchun muhim boʻlgan 
suv taʼminoti yaxshilandi. Ayni kunda 
3,5 gektar yerda intensiv usulda bogʻ 
yaratishga kirishdik. Bu oddiy mevali 
bogʻlarga nisbatan ikki-uch hissa ortiq 
hosil beradi.

Karkidon suv ombori hududida 
mehmonxona, motel, dam olish 
maskanlari, koʻngilochar va suv sporti 
obyektlari, restoran, plyaj zonasini 
qamrab olgan zamonaviy loyihalar 
amalga oshiriladi. Shu maqsadda yoʻl 
yotqizish va yoʻl koʻrsatkichlari oʻrnatish, 
savdo va xizmat koʻrsatish tarmoqlari 
faoliyatini tashkil etish borasida tizimli 
ishlar qilinmoqda.

“Yashil makon” umummilliy loyihasi 
doirasidagi ishlar shahar va qishloqlarga 
fayz-baraka, musaffolik olib kirmoqda. 
Odamlar yaratuvchanlik ishlari bilan 
andarmon. Hududlarda lola, kashtan, 
yapon saforasi singari manzarali daraxt 
koʻchatlarini mahalliy iqlim sharoitiga 
moslashtirish, ninabargli daraxtlar va 
manzarali gul koʻchatlari yetishtirish, 
turlarni koʻpaytirishga alohida eʼtibor 
berilyapti. Koʻchat ekish mavsumida 
narxlar barqarorligini taʼminlash 
uchun yuzdan ortiq yarmarka va savdo 
shoxobchalari tashkil etilib, ekiladigan 
daraxt navlarining manzilli dasturi 

shakllantirildi. Har bir koʻchatni ekish 
va parvarishlash boʻyicha oʻziga xos 
tavsiyalar berish yoʻlga qoʻyildi.

— “Yashil makon” umummilliy 
loyihasi doirasida boshlangan 
koʻkalamzorlashtirish ishlariga baholi 
qudrat hissa qoʻshishga harakat qilyapmiz, 
— deydi Quva tumanidagi koʻchatchilikka 

ixtisoslashgan “Vodiy gullari” fermer 
xoʻjaligi rahbari Alijon Tojiboyev. — 
Bahorgi mavsumda intensiv bogʻ barpo 
qilmoqchi boʻlgan hamyurtlarimizga 
500 ming tupdan ortiq olma, gilos, oʻrik, 
shaftoli, nok koʻchati hamda 400 ming 
tupga yaqin 300 turdagi turfa gul niholi, 
Karkidon suv ombori hududida tashkil 
etilayotgan “Yashil belbogʻ” loyihasi 
uchun esa ninabargli koʻchatlar yetkazib 
beryapmiz.

Koʻchatchilikka ixtisoslashgan 
fermer xoʻjaliklari bilan bir qatorda 
aholi tomorqalarida ham mevali va 
manzarali koʻchatlar yetishtirish anʼanasi 
rivojlanmoqda. Turk, Yangihayot, 
Tolmozor, Qaqir, Boyiston, Guliston, 
Yangichek, Qoraqum mahallalari 
koʻchatchilikka ixtisoslashtirildi.

“Qaqir” mahalla fuqarolar yigʻinida 
bu borada ibratli ishlar ommalashmoqda. 
Mahalladagi 1300 oila tomorqasidan 
unumli foydalanib, mevali va manzarali 
daraxt koʻchatlarini yetishtirib keladi. 
180 xonadon issiqxonasida mavsumiy 
gul va manzarali daraxt koʻchatlari 
parvarishlanyapti. Istiqbolli rejalar 
dasturiga koʻra, koʻchatchilikka 
ixtisoslashtirilgan yana 300 ta issiqxona 
faoliyati yoʻlga qoʻyiladi. Yoʻl cheti, 
aholi xonadonlari oldida tartib bilan 
ekilgan turfa mevali va manzarali daraxt 
koʻchatlari har qanday kishi eʼtiborini 
tortadi. 

Tomorqada manzarali koʻchat 
yetishtirish va parvarishlashda Akbarjon 
Zokirovning tajribasi katta. U har bir 
qarich yerdan unumli foydalanishga 
harakat qilib kelyapti.

— Yigirma sotix yerda koʻchat 
yetishtiramiz, — deydi tomorqachi. — 
Oʻtgan mavsumda 30 mingdan ortiq 
gul va mevali daraxt koʻchati yetkazib 
berdik. Ayni kunda sarxil archa, naʼmatak 
koʻchatlari parvarishlayapmiz. Lola 
daraxti va limuza manzarali gul koʻchatlari 
yetishtirishni yoʻlga qoʻyganmiz. Bu bir 
mavsumda 200 million soʻmdan ziyod 
daromad olish imkonini beradi.

Ish koʻlami shunchaki koʻchat ekish 
bilan poyoniga yetayotgani yoʻq. Unda har 
bir daraxtni ekish, suv bilan taʼminlash, 
parvarishlash, hasharot va boshqa 
zararkunandalardan himoyalash bilan 
bogʻliq masalalarga eʼtibor qaratilmoqda.

— “Yashil makon” umummilliy 
loyihasining bu yilgi bahor va kuz 
mavsumida viloyatimizda 15,2 million tup 
manzarali, mevali daraxt va buta koʻchati 
ekish rejalashtirilgan, — deydi Fargʻona 
viloyati ekologiya, atrof-muhitni muhofaza 
qilish va iqlim oʻzgarishi boshqarmasi 
boshligʻi Bahromjon Jumanov. — Ekilgan 
koʻchatlar tegishliligi boʻyicha yer egalari 
tomonidan muhofaza qilinadi. Nihollar 
qurib qolishining oldini olish, oziqlantirish, 
sugʻorish, turli kasalliklarga qarshi 
kimyoviy ishlov berish va parvarishlashga 
masʼullar biriktirilmoqda. Keyingi uch 
yilda Fargʻona viloyatida 45 million tup 
ko c̒hat va buta ekilib, yashillik darajasi 38 
foizdan oshdi. Yaqin istiqbolda bu bog l̒ar 
hududida aholi uchun hordiq chiqarishga 
mo l̒jallangan yashil tabiat maskanlari 
bunyod etish maqsad qilingan. Bundan 
tashqari, 17 ta chiqindi poligoni atrofida 
terak va tol koʻchatlari ekilib, maxsus 
ihotazorlar barpo etishga alohida e t̓ibor 
berilyapti.

Hududlarni obodonlashtirish, ko̒ rkam 
bogʻ-rogʻlar yaratish xalqimizga xos 
fazilatlardan. Bu qadim an a̓nalar keyingi 
yillarda yanada rivojlanib, taraqqiy 
etayotgani, yangi tashabbuslarga qanot 
boʻlayotgani bilan eʼtiborli.

Rasuljon KAMOLOV,
“Yangi Oʻzbekiston” muxbiri

— Yigirma sotix yerda koʻchat yetishtiramiz, — deydi 
tomorqachi. — Oʻtgan mavsumda 30 mingdan ortiq gul va mevali 
daraxt koʻchati yetkazib berdik. Ayni kunda sarxil archa, naʼmatak 
koʻchatlari parvarishlayapmiz. Lola daraxti va limuza manzarali gul 
koʻchatlari yetishtirishni yoʻlga qoʻyganmiz. Bu bir mavsumda 

200 million soʻmdan ziyod daromad olish imkonini beradi.

Keyingi uch yilda Fargʻona viloyatida 45 million tup koʻchat 
va buta ekilib, yashillik darajasi 38 foizdan oshdi. Yaqin istiqbolda bu 
bogʻlar hududida aholi uchun hordiq chiqarishga moʻljallangan yashil 
tabiat maskanlari bunyod etish maqsad qilingan. Bundan tashqari, 
17 ta chiqindi poligoni atrofida terak va tol koʻchatlari ekilib, maxsus 
ihotazorlar barpo etishga alohida eʼtibor berilyapti.

Yangi qonun normalari 
tabiat musaffoligini ta’minlashga 

O‘QISH UCHUN QR-KODNI SKANER QILING!

Shu bilan birga, axborot texnologiyalari 

va boshqa sohalarda bilim berish uchun bir 

qancha kurslar ham tashkillashtirilgan. Ushbu 

kurslarda shu kungacha jami 734 oʻquvchi turli 
yoʻnalishlarda bilim olgan boʻlsa, shundan 67 
nafari texnopark granti asosida oʻqitilgan.

“InnoX” biznes 
inkubatori nima?

— 2022-yil Yoshlar texnoparkida “InnoX” 

biznes inkubatori dasturi tashkil etilgan edi, — 

deydi texnopark direktori, innovator Rustamjon 
Madraimov. — Ushbu oʻquv kurslarida 
43 yigit-qiz qatnashdi va dastur davomida 

loyihalarini shakllantirishda amaliy yordam 

oldi. “Start4region”, “Mirzo Ulugʻbek vorislari” 
va boshqa bir qancha xalqaro va ichki grantlarga 

yoʻnaltirildi. 2024-yilda biznes inkubator 
dasturini istiqbolli loyihaga ega jami 80 nafarga 
yaqin yosh muvaffaqiyatli tugatdi. Bunga 
koʻra, tibbiyot yoʻnalishida tadbirkorlik bilan 
shugʻullanib kelayotgan 3 nafar yosh tadbirkor 
loyihalarini samarali davom ettirish maqsadida 

umumiy qiymati 150 ming AQSH dollari 

STARTAPLAR  LABORATORIYASI

Bugun yangi Oʻzbekistonni barpo etishga 
kirishgan ekanmiz, jamiyatning barcha 
sohalaridagi tub islohotlar samaradorligi, avvalo, 
xalq maʼnaviyatining tiklanishi, boy tarixiy 
merosimizning chuqur oʻrganilishi, anʼana va 
urf-odatlarimizning jamiyatga yanada keng 
singib borishi, fan va taʼlim rivoji, eng muhimi, 
jamiyatda yangicha tafakkur, dunyoqarash 
shakllanib borayotgani bilan uzviy bogʻliq.

Prezidentimiz taʼkidlaganidek, “Biz 
yoshlarga doir davlat siyosatini hech 
ogʻishmasdan, qatʼiyat bilan davom ettiramiz. 
Nafaqat davom ettiramiz, balki bu siyosatni eng 
ustuvor vazifamiz sifatida bugun zamon talab 
qilayotgan yuksak darajaga koʻtaramiz”.

Yangi Oʻzbekiston gʻoyasi bugungi kunda 
butun xalqimizning qalbidan chuqur joy olgan, 
umummilliy harakatga aylanib borayotgan ezgu 
gʻoyadir.

Bu gʻoya zamirida, bir tomondan, bugungi 
va ertangi avlodlarimizning Uchinchi Renessans 
poydevorini qoʻyishdek ezgu maqsadlari, 
ikkinchi tomondan, milliy tariximizda Birinchi 
va Ikkinchi Uygʻonish davrlariga asos solgan 
ulugʻ ajdodlarimiz, alloma bobolarimiz orzu-
intilishlari va armonlari, uchinchi tomondan, 
bunyodkorlik, yaratuvchanlik, har doim oʻqish 
va izlanishga daʼvat oʻz mujassamini topgan.

Albatta, farovon, tinch-osuda turmush 
tarziga ega boʻlish insoniyatning azaliy orzusi 
hisoblangan va hozirgi kunda ham shunday boʻlib 
qolmoqda. Bugun Oʻzbekistonda yurt tinchligi 
va barqarorligi milliy maʼnaviyatimizning 
tarkibiy qismiga aylandi. Bunga asosiy 
sabab koʻp ming yillik tarix davomida ota-
bobolarimizning yurt ozodligi va tinchligi 
yoʻlidagi yuksak matonati boʻlsa, ikkinchi sabab 
xalqimiz qalbida shukronalik hissi yuqoriligi, 
uchinchi sabab maʼnaviy qadriyatlarimizning 
hayotga keng tatbiq etilayotganidir. Shu bois, 
tinchlik va barqarorlik butun insoniyat uchun 
bebaho neʼmat, ulugʻ saodat sifatida tavsiflanadi. 

miqdorida xalqaro grantlarni qoʻlga kiritdi. Oliy 
taʼlim, fan va innovatsiyalar vazirligi tomonidan 
tashkil qilingan “Boʻlajak olim” tanlovida 10 
nafar iqtidorli yosh oʻz ilmiy va innovatsion 
loyihalari namunaviy nusxalarini ishlab 

chiqarish maqsadida grantlarga ega boʻldi. 
Texnoparkda qanday loyihalar ishlab 

chiqilayotganini bilish maqsadida innovatorlarni 

suhbatga chorladik.

“Prezidentimizga 
loyihamni taqdimot 

qildim”
— Asli kasbim ekolog, — deb gap 

boshladi texnopark aʼzosi, Oʻzbekiston 
Fanlar akademiyasi Qoraqalpogʻiston boʻlimi 
hayvonotlar ekologiyasi laboratoriyasi 

2-bosqich doktoranti Sevara Rustamova. — 
Lekin yetti yil mobaynida gaz tarkibi va sifatini 
oʻrganuvchi mutaxassis sifatida ishladim. 
Dam olish kunlari tabiat qoʻyniga chiqib, 
oʻsimliklarni oʻrganishni kanda qilmasdim. 
Tumanimizdagi suv omboriga ish bilan 

borganimda suv boʻyidagi yashillik eʼtiborimni 
tortgan. Universitetdagi darslarda filtrlar 
toʻgʻrisidagi mavzular koʻproq qiziqtirgan. 

Botanika bogʻiga ekskursiya uyushtirilganida 
nilufarga oʻxshash gul eʼtiborimni tortgan... 

Xullas, ekolog ekanim sabab yashil 

goʻzallikdan ham bir shingil oʻzim bilan olib 
keldim. U uyimda shu qadar koʻpayib, yashnab 
ketdiki, oʻzim ham hayron qolib, qanday oʻsimlik 
ekani bilan qiziqa boshladim. Tajribali, sohada 

uzoq yillar davomida faoliyat yuritgan mutaxassis 
ayolga olib bordim. U esa xursandligidan koʻzlari 
chaqnab, “Qoraqalpogʻistonda ancha yillardan 
beri buni qidirardik, topa olmasdik. Baliq va 

parrandalarga oʻgʻit, foydali ozuqa bu”, deb 
javob berdi.

Meni doktoranturaga oʻqishga taklif qilishdi. 
Shu tariqa “Qoraqalpogʻiston Respublikasi 
sharoitida yuksak va tuban suv oʻsimliklarini 
koʻpaytirish va ularni qishloq xoʻjaligida 
qoʻllash” loyihasi dunyoga keldi. 

2023-yil 30-mart kuni Qoraqalpogʻistonga 
tashrifi davomida Prezidentimizga ishimni 
taqdimot qildim. Natijada bu loyihani roʻyobga 
chiqarish uchun 1 milliard 719 million soʻm 
ajratildi. Loyiha doirasida 4 ta doimiy, 8 ta 

mavsumiy ish oʻrni yaratildi. Uning asosiy 
vazifasi ifloslangan oqova suvdan qishloq 
xoʻjaligida shoʻrlangan yerni tozalashda 
va dehqonchilikda organik oʻgʻit sifatida 
foydalanishdir. 

Suvni filtrlovchi oʻsimlik
Bugun suv hovuzlarida barqaror hayotni 

taʼminlash, suv resurslaridan samarali 
foydalanish, suv omborlarining ekologik 
holatini yaxshilash, xilma-xilligini saqlash va 

koʻpaytirish jahon miqyosida katta ahamiyatga 
ega. Suv oʻsimliklarini har tomonlama 
oʻrganish ulardan xalq xoʻjaligining 
turli sohalarida foydalanish uchun keng 
imkoniyatlarni ochdi. Ularning tegishli 

substraktlarda rivojlanish darajasini bilish, turli 

ekologik sharoitlarda metabolizmning oʻziga 
xos xususiyatlarini aniqlash va yetishtirishda 

ekologik muammolarni hal qilish muhim. 

Xlorella (Chlorella vulgaris), pistiya (Pistia 
stratiotes L), baqatoʻn (ryaska, Lemna minor 
L) kabi suv oʻtlari va ularning biofiltr sifatidagi 
samaradorligi biologik oqova suvni tozalash 

texnologiyasini takomillashtirish uchun asos 

boʻlib xizmat qiladi. Ushbu loyiha doirasida 
qishloq xoʻjaligi korxonalari va shahar 
kommunal obyektlaridan oqova suvlarning 

kimyoviy va bakteriologik tarkibini aniqlash, 

oqova suvni tozalash boʻyicha biologik 
tavsiyalar ishlab chiqilmoqda.

Oddiy til bilan aytganda, suvni filtrlaydigan 
suv oʻtlari koʻpaytirilib, sotuvga chiqariladi. 

Uni baliqchilik bilan shugʻullanuvchilar baliq 
yetishtiriladigan suv havzalariga tashlaydi. 

Tozalangan suv havzalarida yetishtirilgan 

baliqlar isteʼmolga yaroqli deb topilgani katta 
yutuqdir. Qolaversa, suv oʻti tozalab bergan 
suvni qishloq xoʻjaligida ham samarali qoʻllash 
mumkin.

“FabLab”, qilichbozlik 
uchun maxsus dastur va 

“Ekokasseta”
Texnopark startaplari ichida yana uchta 

loyiha eʼtiborimizni tortdi. Xususan, 
2024-yilda texnopark aʼzosi Indira 
Jumaboyeva “Interaktiv koʻrish oynasini 
ishlab chiqish” loyihasi bilan “Boʻlajak olim” 
tanlovida gʻoliblikni qoʻlga kiritib, “FabLab” 
ishlab chiqarish maydonida loyiha namunaviy 

nusxasini ishlab chiqishga erishgan. Ushbu 

loyiha kiyim doʻkonlariga oʻrnatilib, 
mijozlarga kiyimni virtual reallik asosida 

kiyib koʻrsatish orqali mijozda qanday turishi 
va boshqa kiyimlarni ham taklif qilishga 
koʻmak beradi. Bundan tashqari, savdo 
hajmini oshirishda qoʻl keladi. 

Nafisa Oʻrazboyeva tomonidan jismoniy 
imkoniyati cheklangan va nogironligi boʻlgan 
shaxslar uchun moʻljallangan sport turlari 
boʻyicha kadrlar salohiyatini yanada oshirish, 
yuqori malakali, chuqur kasbiy bilimlarga va 

axloqiy fazilatlarga ega malakali trenerlarni 
tayyorlash, qayta tayyorlash maqsadida VR 
koʻzoynaklar orqali qilichbozlik sport turini 
oʻrgatuvchi maxsus dastur ishlab chiqilib, 
hozirgi kunda sinov tarzda foydalanilmoqda. 

Texnoparkning faol aʼzolaridan yana biri 
Aygul Minboyeva esa oʻsimliklar rivoji uchun 
qulay shart-sharoit yaratish va ularning ildiz 

tizimiga zarar bermasdan yerga koʻchirib 
oʻtkazish imkonini beruvchi “Ekokasseta” 
innovatsion loyihasi bilan “Boʻlajak olim” 
tanlovida gʻoliblikni qoʻlga kiritgan. 
Loyihaning dastlabki namunasi Nukus yoshlar 

texnoparki “FabLab” ishlab chiqarish zonasida 

tayyorlanib, sinovdan oʻtkazildi. Ekokassetalar 
orqali koʻchatlarning nobud boʻlishi deyarli 
istisno qilinadi, oʻsimliklarning yaxshi oʻsishi 
taʼminlanadi hamda erta va yuqori hosil 
beradi. Hozir loyihani yanada takomillashtirish 

maqsadida izlanishlar olib borilmoqda.

Quyosh energiyasi bilan 
bogʻliq innovatsiyalar 

rivojlantiriladi
Texnopark faoliyati davomida bir qancha 

yoshlarga koʻmak koʻrsatib kelayotganini 
muvaffaqiyatli loyihalar misolida koʻrdik. Kelgusi 
yillarda ham imkoniyatlarini yanada kengaytirib, 

bilimga chanqoq, iqtidorli yoshlarning rivojlanishi 

va oʻz ustida ishlashida amaliy yordam berib 
borishi shubhasiz. Masʼullarning aytishicha, 2025-
yil yakuniga qadar texnopark aʼzolari tomonidan 
100 ta innovatsion loyihani shakllantirish va 

ishlab chiqarish zonasida shakllantirilgan loyihalar 

prototiplarini ishlab chiqishda amaliy yordam 

berish rejalashtirilgan.

Hozirgi kunda qayta tiklanuvchi energiyaga 

talab yuqoriligini inobatga olgan holda, quyosh 

energiyasi yordamida harakatlanuvchi qishloq 

xoʻjaligi texnika vositalarini ishlab chiqishni 
yoʻlga qoʻyish rejalashtirilgan. Yaʼni quyosh 
energiyasi bilan bogʻliq innovatsiyalarga eʼtibor 
kuchaytiriladi.   

Sohiba MULLAYEVA, 
jurnalist

YO‘LIMIZ  OLIS, 
mas’uliyatimiz  chandon  ziyoda

Har qanday jamiyat, davlatning rivoji, istiqboli, qudrati 
pirovard oqibatda inson omiliga borib taqaladi. Buguni va kelajagi esa 
yoshlarning qay darajada taʼlim-tarbiya olayotgani bilan belgilanadi. Zero, 
vatan taraqqiyotini, millat istiqbolini shu zaminda voyaga yetayotgan 
oʻgʻil-qizlarning kamoli hal etadi. 

Maʼnaviyat minglab yillarda paydo boʻladi, 
shakllanadi, mustahkamlanadi. Maʼnaviyatga 
qanchalik kuchli eʼtibor qaratilsa, shunchalik 
yuksalib boraveradi. U odamlarning har bir 
xatti-harakati, fikrlash tarzi, oʻy-xayollari soʻzga 
aylanganida namoyon boʻladi.

Davlatimiz rahbari taʼkidlaganidek, 
“Yoshlarimizning mustaqil fikrlaydigan, yuksak 
intellektual va maʼnaviy salohiyatga ega boʻlib, 
dunyo miqyosida oʻz tengdoshlariga hech qaysi 
sohada boʻsh kelmaydigan insonlar boʻlib kamol 
topishi, baxtli boʻlishi uchun davlatimiz va 
jamiyatimizning bor kuch va imkoniyatlarini 
safarbar etamiz”. 

Shunday ekan, barkamollik, yuksak 
maʼnaviyatlilik muayyan ijtimoiy-iqtisodiy 
zamin asosida paydo boʻladi. Yoshlarning 
maʼnaviy olami, asosan, jamiyat taraqqiyoti 
mahsuli boʻlsa-da, oʻz navbatida, u jamiyat 
taraqqiyotiga katta taʼsir koʻrsatadi. 
Fikrimizcha, yoshlarda axloq, odob, imon, 

vijdon, mehnatsevarlik, halollik, kamtarinlik, 
baynalmilallik, umuminsoniy qadriyatlarga 
sodiqlik, insonparvarlik, vatanparvarlik, milliy 
va ijtimoiy gʻurur va masʼuliyat qanchalik 
kuchli boʻlsa, jamiyat taraqqiyoti yuksalishi 
uchun shunchalik zamin yaratilgan boʻladi. 
Demak, jamiyat taraqqiyotining har bir bosqichi 

yoshlarning maʼnaviy kamoloti va faolligiga 
ham bogʻliq.

Davlatimiz rahbarining 2019-yil 3-maydagi 
“Maʼnaviy-maʼrifiy ishlar samaradorligini 
oshirish boʻyicha qoʻshimcha chora-tadbirlar 
toʻgʻrisida”gi  qarorida “Jaholatga qarshi 
maʼrifat” gʻoyasi asosida jamiyatda uzluksiz 
maʼnaviy-maʼrifiy tarbiya va targʻibot-tashviqot 
ishlarini tashkil etishning strategik yoʻnalishlari, 
taʼsirchan, kreativ va innovatsion uslublarini 
ishlab chiqish, tinchlik va osoyishtalikka, 
mamlakatimizning barqaror taraqqiyotiga, 
qadriyat va urf-odatlarga hamda insonparvarlik 
gʻoyalariga xavf soluvchi turli ichki va tashqi 
tahdidlarga qarshi samarali targʻibot ishlari 
yuritish belgilab berildi. 

Shuningdek, aholining ijtimoiy-maʼnaviy 
hayotida bunyodkorlik gʻoyalarini kuchaytirish, 
diniy bagʻrikenglik va millatlararo totuvlik 
muhitini yanada mustahkamlash lozimligi 
koʻrsatib oʻtildi. 

Prezidentimiz Respublika Maʼnaviyat va 
maʼrifat kengashining 2023-yil 22-dekabrdagi 
kengaytirilgan yigʻilishida maʼnaviy-
maʼrifiy hayot bilan bogʻliq yangi istiqbolli 
tashabbuslarni oʻrtaga tashladi. Albatta, bu 
boradagi islohotlarni amalga oshirishda taʼlim 
tizimining oʻrni benihoya katta.

Bugungi kunda jamiyat ijtimoiy hayotida 
yoshlarimiz islohotlar jarayonida oʻzining 
bor kuch, bilim va imkoniyatini ishga solgan 
holda turli yoʻnalishlarda Oʻzbekiston sharafini 
har tomonlama himoya qilib, jahonda yuksak 
choʻqqilarga erishmoqda. Jumladan, yosh ogʻir 
atletikachilarimiz Toshkentda boʻlib oʻtgan 
Osiyo chempionatida 8 ta oltin, 12 ta kumush va 
5 ta bronza medalni qoʻlga kiritdi. Shaxmatchi 
Nodirbek Abdusattorov dunyo reytingida 
toʻrtinchi oʻrinni egalladi. Afroʻza Hamdamova 
shaxmat boʻyicha ikki karra jahon chempioni 
boʻldi. Abbosbek Fayzullayev Osiyoning eng 
yaxshi yosh futbolchisi deb topildi.

Prezidentimizning 2019-yil 3-maydagi 
“Iqtidorli yoshlarni aniqlash va yuqori malakali 
kadrlar tayyorlashning uzluksiz tizimini 
tashkil etish chora-tadbirlari toʻgʻrisida”gi 
qaroriga muvofiq, fan olimpiadalari gʻoliblarini 
ragʻbatlantirishning yangi tizimi joriy etildi.

2023 oʻquv yilida Yaponiya, Birlashgan Arab 
Amirliklari, Shveysariya, Vengriyada boʻlib 
oʻtgan nufuzli xalqaro olimpiadalarda 2 ta oltin, 
1 ta kumush va 10 ta bronza — jami 13 medal 
qoʻlga kiritilib, oʻquvchilarimiz tomonidan 
tarixiy gʻalabalarga erishildi. 

Yil davomida oʻquvchilarimiz turli 
mintaqaviy xalqaro olimpiadalarda ham 
munosib ishtirok etdi. Xiva shahrida boʻlib 
oʻtgan Abu Rayhon Beruniy nomidagi xalqaro 
kimyo olimpiadasida 6 ta oltin, 23 ta kumush va 
23 ta bronza — jami 52 medal qoʻlga kiritildi.

Bundan tashqari, xalqaro olimpiada gʻoliblari 
OTMlarga imtiyoz bilan grant asosida oʻqishga 
qabul qilinib, keyinchalik taʼlim muassasalarida 
oʻqituvchi boʻlib faoliyat yuritadigan taqdirda 
lavozim maoshiga 150 foiz har oylik ustama oladi.

Prezidentimiz 2022-yil 26-yanvar 
kuni Oʻzbekistonning 2022-2026-yillarga 
moʻljallangan taraqqiyot strategiyasini 
belgilash hamda uni amalga oshirish 
masalalari muhokamasi yuzasidan oʻtkazilgan 
videoselektor yigʻilishida “Inson qadri biz uchun 
qandaydir mavhum, balandparvoz tushuncha 
emas. Inson qadri deganda, biz, avvalo, har bir 
fuqaroning tinch va xavfsiz hayot kechirishini, 
uning fundamental huquq va erkinliklarini 
taʼminlashni nazarda tutamiz. Inson qadri 
deganda, biz har bir fuqaro uchun munosib 
turmush sharoiti va zamonaviy infratuzilma 
tashkil etishni, malakali tibbiy xizmat koʻrsatish, 
sifatli taʼlim, ijtimoiy himoya tizimi, sogʻlom 
ekologik muhit yaratib berishni tushunamiz. Bu 
maqsadga erishish uchun esa dunyodagi noyob 
demokratik tuzilma boʻlgan mahalla instituti 
imkoniyatlaridan samarali foydalanish, uning 
vakolatlarini yanada kengaytirish, pirovard 
natijada mahallani jamiyatimizning hal qiluvchi 
boʻgʻiniga aylantirish vazifasini oʻz oldimizga 
qoʻymoqdamiz. Mahalla tinch boʻlsa, yurt tinch 
boʻladi. Mahalla obod boʻlsa, butun mamlakat 
obod boʻladi”, degandi.

Taraqqiyot strategiyasi doirasida inson 
qadrini yuksaltirish va erkin fuqarolik jamiyatini 

yanada rivojlantirish boʻyicha belgilangan barcha 
islohotlar xalqimiz hayotini tubdan yaxshilash, 
aholi farovonligini oshirish va ijtimoiy 
himoyasini kuchaytirishga qaratilgan. Inson 
qadrini ulugʻlash va erkin fuqarolik jamiyatini 
yanada rivojlantirish orqali xalqparvar davlat 
barpo etishning ustuvor yoʻnalishlari borasida 
fuqarolar yigʻinlari raislari saylovini oʻtkazish 
boʻyicha Oliy Majlis Senati Kengashining 2022-
yil 16-martdagi “Fuqarolar yigʻinlari raislari 
(oqsoqollari) sayloviga tayyorgarlik koʻrish va 
uni oʻtkazish toʻgʻrisida”gi qarori qabul qilindi. 
Qolaversa, hokim yordamchilari tomonidan 
yil davomida mahallani oʻrganish va tahlil 
qilish natijasida uni oʻrta va qisqa muddatda 
rivojlantirish boʻyicha har bir hudud uchun 
alohida “yoʻl xarita”lari tasdiqlandi. 

Prezidentimizning 2019-yil 4-oktabrdagi 
“2019–2030-yillar davrida Oʻzbekiston 
Respublikasining “yashil” iqtisodiyotga 
oʻtish strategiyasini tasdiqlash toʻgʻrisida”gi 
hamda 2022-yil 2-dekabrdagi “2030-yilgacha 
Oʻzbekiston Respublikasining “yashil” 
iqtisodiyotga oʻtishiga qaratilgan islohotlar 
samaradorligini oshirish boʻyicha chora-tadbirlar 
toʻgʻrisida”gi qarorlarida qayta tiklanuvchi 
energiya manbalaridan foydalanish hamda 
iqtisodiyotning barcha tarmoqlarida resurslarni 
tejashni yanada kengaytirish masalalariga 
eʼtibor qaratilgan.

“Yashil” iqtisodiyot inson ehtiyojlarini 
qondirish, atrof-muhit bilan oʻzaro taʼsirni 
hisobga olish, kelajak avlodlar farovonligiga 
jiddiy ahamiyat berishga qaratilgan. 
Shuningdek, barqaror rivojlanish va resurslardan 
samarali foydalanish tamoyillari, atrof-muhitga 
zarar yetkazmaydigan va tabiiy resurslarni 
kamaytirmaydigan tarzda oshirish, yangi 
texnologiyalarni ishlab chiqish, taqsimlash, 
ayirboshlash va isteʼmol qilish bilan bogʻliq 
iqtisodiy faoliyat tizimidir.

Prezidentimiz 2025-yil 14-yanvar kuni 
Birlashgan Arab Amirliklarida oʻtgan “Abu-
Dabi barqaror rivojlanish haftaligi” sammitida 
soʻzlagan nutqida “Yangi Oʻzbekistonning 
strategik maqsadi — ekologik barqarorlikni 
taʼminlash, iqtisodiy oʻsishning resurslar 
tejamkorligiga asoslangan “yashil” rivojlanish 
modeliga oʻtishdir”, deb taʼkidladi. 

Xulosa sifatida taʼkidlash lozimki, yangi 
Oʻzbekistonni barpo etish jarayonida islohotlarda 
inson qadri, uning shaʼni eng ulugʻ qadriyat 
sifatida qaralayotgani, bugungi kunda jamiyat 
ijtimoiy hayotida yoshlarimizning intellektual va 
jismoniy barkamolligini taʼminlash maqsadida 
yaratilayotgan sharoit va imkoniyatlar, xalqaro 
miqyosda erishayotgan yutuqlari hamda “yashil” 
iqtisodiyot boʻyicha qilinayotgan amaliy ishlar 
kelajagimiz barqarorligi va taraqqiyotiga zamin 
hisoblanadi.

Azamat MUXTOROV,
falsafa fanlari doktori, 

professor

Boshlanishi 1-betda

2023-yil 30-mart kuni Qoraqalpogʻistonga tashrifi davomida 
Prezidentimizga ishimni taqdimot qildim. Natijada bu loyihani roʻyobga 
chiqarish uchun 1 milliard 719 million soʻm ajratildi. Loyiha doirasida 4 ta 
doimiy, 8 ta mavsumiy ish oʻrni yaratildi.

USHBU MAQOLANI QORAQALPOQ TILIDA HAM 
O‘QISH UCHUN QR-KODNI SKANER QILING!

Интернет овунчоқ эмас. У бизга ғоя ва мақсадларимиз, 
истагимизни нур билан ёритиш, дунёқарашимизни ўзгартириш учун манба ёки 

восита бўлиши керак, аслида.

2025-yil 12-mart, 50-son

Sharq xalqlarining umrboqiy maʼnaviy 
qadriyatlaridan biriga aylangan Navroʻz bir 
necha ming yillik tarixga ega. Yozma manbalarda 
taʼkidlanishicha, bu bayramning yuzaga kelishi 
koinot hamda tabiat sirlari va qonunlariga, yaʼni 
quyoshning hamal burjiga kirishi, kun va tunning 
vaqt jihatdan barobar boʻlishi, bahorning kelishi, 
tabiatning uygʻonishi bilan bogʻliq.

Abu Rayhon Beruniy bundan ming yil avval 
“Qadimgi xalqlardan qolgan yodgorliklar” 
asarida Navroʻzni taʼriflagan edi. Umar 
Xayyomning “Navroʻznoma” asarida esa 
Navroʻzning kelib chiqishi, ajdodlarimizning 
shunga bogʻliq urf-odatlari, shuningdek, 
sumalak haqida mufassal maʼlumotlar bor.

Buyuk alloma Beruniy “Quyosh va Oy 
falakning ikki koʻzi boʻlganidek, Navroʻz 
va Mehrjon zamonning ikki koʻzidir”, deb 
taʼriflagan edi. Navroʻz bahorda kun va tunning 
barobar kelishida, Mehrjon esa kuzda xuddi 
shunday holatda nishonlanadi. Navroʻzni 
Beruniy “olamning boshlanishi”, Firdavsiy esa 
“bayramlar shohi” deb ataydi.

Yusuf Xos Hojib “Qutadgʻu bilig” asarida 
bu holga quyidagicha taʼrif bergan: “Sharqdan 
bahor nasimi esib keldi, olamni bezamoq uchun 
firdavs yoʻlini ochdi. Oq rang ketib, boʻz yerni 
alvon rang qopladi, olam oʻziga oro berib 
bezanmoq taraddudiga tushdi. Zerikarli qishni 
bahor nafasi haydadi, musaffo bahor yana oʻz 
hukmiga kirdi. Quyosh yana qaytib oʻz oʻrniga 

Ahmadjon yugurib onasining oldiga keldi va 

adirlikda toʻplanayotgan odamlarni koʻrsatib, 
“Onajon, u yerda nima boʻlyapti?” dedi. 

— Ha, darveshona boʻlyapti, bolam, —  dedi 
Ahmadjonning onasi. 

— Darveshona, nima u?
— Darveshona xalqimizning ming yillardan 

beri oʻtkazib kelinadigan oʻziga xos anʼanasi. 
Unda el sovuq qishdan omon chiqqaniga 

Uygʻonish faslining dillarga ajib iliqlik va koʻtarinkilik baxsh 
etayotgan shu kunlarida yurtimizda tabiatning ustuvor 
qudrati va cheksiz saxovati timsoli – Navroʻz umumxalq 
bayramini nishonlashga qizgʻin hozirlik koʻrilmoqda. 
Garchi bu ayyom har yili takrorlansa-da, kattayu kichik uni 
moʻjizani kutgandek orziqib qarshilaydi. Chunki yoshimiz 
va kasb-korimizdan qatʼi nazar, barchamiz bahorni, bahoriy 
neʼmatlarni, koʻklam nafasini sogʻinib yashaymiz.

Habib SIDDIQ,
Oʻzbekiston Yozuvchilar uyushmasi aʼzosi 

keldi, Baliq (hut) dumidan qoʻzi (hamal) burjiga 
koʻchdi. Uyquga kirgan daraxtlar yana yashil 
toʻn kiydi, ol, sariq, koʻk, qizil rangli harir 
yopinchiqlar bilan bezandi”.

Bayramlarning eng qadimiysi, goʻzali va 
ulugʻvori boʻlmish bahor va yangilanish ayyomi 
— Navroʻz asrlar osha sayqallanib, yangicha 
mazmun-mohiyat kasb etib keladi. Milliy 
bayramlar har bir xalqning gʻururi va iftixoridir. 
Biz uchun ham xalqimizning Navroʻz kabi milliy 
qadriyatlari aziz va tabarrukdir. Lekin shoʻrolar 
davrida kommunistik mafkura tarafdorlari 
Navroʻzga diniy tadbir, eskilik sarqiti deb 
qarashgacha bordi. Uni xalq turmushidan, 
xotirasidan oʻchirib tashlashga, boshqa tadbirlar 
bilan almashtirishga urinib koʻrdi.

Mustaqillik xalqimizga oʻtmishda toptalgan 
urf-odat, anʼanalarimiz, qadriyatlarimiz qatori 
Navroʻzni ham qaytarib berdi. Mustahkam 
ildizlarga ega boʻlgani uchun ham Navroʻz 
udumlari, anʼanalari, navroʻziy urf-odatlar 
hamon davom etib, sayqallanib, takomillashib 
kelmoqda. U qadim zamonlardan buyon bizgacha 
yetib kelgan muhtasham qadriyatlarimizdan biri, 
tom maʼnodagi umumxalq bayramidir.

Oʻzbeklar va Markaziy Osiyodagi boshqa 
xalqlarning tarixiy sinovidan oʻtgan bayram 
hamda marosimlar kishilarning oʻzaro 
munosabatidagi fazilatlarni, chinakam xalqchil, 
umuminsoniy qadriyatlarni aks ettiradi. Bunday 
milliy urf-odat va marosimlarda oʻzbeklarning 

milliy ruhiyati, maʼnaviyati va feʼl-atvorining 
oʻziga xos, olijanob jihatlari ham namoyon 
boʻladi.

— Navroʻzning tarixi va nishonlanish 
usullariga nazar solsak, undagi oddiy xalqqa 
tegishli odatlar eʼtiborni tortadi. Qadimda bayram 
kuni odamlar hayotingiz shirin boʻlsin deb bir-
biriga shirinlik ulashgan. Goʻzal boʻling degan 
maʼnoda gullar taqdim qilgan, boshlanayotgan 
yilda suv koʻp boʻlib, moʻl hosil unishini tilab, 
bir-biriga suv sepgan. Ajdodlarimiz asrlar 
boʻyi Navroʻz arafasi doshqozonlarda sumalak 
qaynatib, kelayotgan yangi yil barakali, fayzli 
va serhosil boʻlishiga umid bogʻlagan, — deydi 

tarixchi olima, Oʻzbekistonda xizmat koʻrsatgan 
yoshlar murabbiysi Dilshodxon Qurbonova. — 
Xalqimizda sumalak nonday qadrlanadi. Uni 
tayyorlashda alohida tartib-qoidalarga, maʼnaviy 
mezonlarga amal qilinadi. Hatto sumalak 
pishirilgan qozon yuvilgan suv ham duch kelgan 
joyga emas, mevali daraxt tagiga toʻkiladi.

Necha ming yillik tarixga ega bu bayram 
inson ichki olami va tabiat uygʻunligi ramzidir. 
Bu davrda nafaqat tabiatda, balki insonlarning 
koʻnglida ham yangi umid va orzular kurtak 
yozadi. Dillar poklanadi, oʻzaro mehr-oqibat 
tuygʻulari namoyon qilinadi.

Xalqimizning “Hamal kirdi — amal kirdi” 

degan maqoli juda mashhurligi bejiz emas. 
Navroʻz kelishi bilan bahor nafasidan borliq 
tanasiga qayta jon kiradi. Yoshi ulugʻlar yurtda 
tinchlik-osoyishtalik boʻlsin, dehqonchiligimiz 
unsin deb duoga qoʻl ochadi. Qorli-qirovli 
kunlarni dalasini sogʻinib oʻtkazgan oʻzbek 
dehqoni barakali va moʻl hosil olish umidi bilan 
Navroʻz pallasida yerga urugʻ qadaydi, koʻchat 
oʻtqazadi, atrof-muhitni koʻrkamlashtirishga 
intiladi.

Bobodehqonning ilk bor dalaga qoʻsh 
chiqarishi ham Navroʻzdan boshlangan. Dalaga 
qoʻsh chiqarishdan oldin u bilan bogʻliq turli 
urf-odat, marosimlar oʻtkazilgan. Qurbonliklar 

qilinib, qoʻshga qoʻshiladigan hoʻkizlar shoxi 
yogʻlangan. Bu “shox moylar” marosimidan 
maqsad yilning qut-barakali kelishiga, toʻkin-
sochinlik boʻlishiga umid qilingan.

Prezidentimizning “2025-yilgi Navroʻz 
umumxalq bayramiga tayyorgarlik koʻrish va 
uni oʻtkazish toʻgʻrisida”gi qaroriga muvofiq, bu 
yilgi bayram mamlakatimizda “Qadriyatlaring 
boqiy boʻlsin, Navroʻz!” degan bosh gʻoya 
asosida umumxalq sayillari shaklida yuqori 
saviyada keng nishonlanadi. Muqaddas Ramazon 
oyida nishonlanishini inobatga olib, keksa avlod 
vakillarini, xususan, Ikkinchi jahon urushi 
qatnashchilari va mehnat fronti faxriylarini har 

tomonlama eʼzozlash, Mehribonlik, Saxovat 
va Muruvvat uylarida yashayotgan shaxslar, 
ijtimoiy daftarlarga kiritilgan va koʻmakka 
muhtojlar holidan xabar olish uchun ularga 
bayram dasturxoni yoziladi hamda turli xayriya 
tadbirlari oʻtkaziladi.

Shahar va qishloqlarimizda navroʻzoldi 
xayriya hasharlari, obodonlashtirish va 
koʻkalamzorlashtirish ishlarini tashkil etish 
jarayonida yoshlarda ona zaminga, tabiatga 
mehr tuygʻularini kamol toptirish, ekologik 
madaniyatni shakllantirish maqsadlari ham 
nazarda tutiladi. Navroʻz udumiga, navroʻziy 
urf-odatga aylanib ketgan bu kabi tadbirlar 

yosh avlod qalbida ezgulikka, yaratuvchilikka 
oshnolik hissini rivojlantiradi. “Yashil 
makon” umummilliy loyihasida belgilangan 
tadbirlarni amalga oshirish, bayram arafasida 
barcha hududlarda, koʻcha, mahalla, 
tuman va shaharlarda obodonlashtirish va 
koʻkalamzorlashtirish aksiyalarini, umumxalq 
hasharlarini oʻtkazishga alohida eʼtibor 
qaratiladi. Bayram tadbirlari bahonasida 
xalqimizning hamjihatlik, mehr-oqibat kabi 
bebaho xislatlari yanada sayqal topib bormoqda.

Tabiat uygʻonayotgan shu kunlarda ona 
zamin bagʻridan sizib chiqayotgan zilol suv, 
uygʻonayotgan bogʻlar, rizq-roʻzimiz unayotgan 

bepoyon dalalarga boqib, jannatmonand yurt 
farzandi ekanimizdan koʻngillarimiz faxru 
gʻururga toʻladi.

Bahor va yoshlik — ezgu tushunchalar. 
Yoshlikni umr bahori deb ham ataydilar. Shu 
bois, Navroʻz munosabati bilan qilayotgan 
ishlarimizning barchasi buyuk kelajak 
bunyodkorlari boʻlmish yoshlarni istiqlol 
gʻoyalariga sadoqat hamda milliy maʼnaviy 
qadriyatlarimizni eʼzozlash ruhida tarbiyalash, 
yangi Oʻzbekiston zamini gullab yashnashi 
uchun har birimiz masʼul ekanimizni his 
qilmogʻiga erishishga yoʻnaltirilgan.

Xalqimizning bayramlari hamisha kuy-
qoʻshiqqa, hazil-mutoyibaga esh boʻlgan. 
Bayram kunlari turli avlod vakillarining bahor 
taomlari tortilgan dasturxon atrofida jamuljam 
boʻlishi ham yoshlarga Navroʻz bilan bogʻliq 
udumlar, urf-odatlar va anʼanalar haqidagi 
tushunchalarni singdirishga xizmat qiladi.

Ayni bahor faslida inson oʻzini tabiatning 
ajralmas, uzviy qismi sifatida his qilishini 
ifoda etadigan, atrof-muhitni, ona zaminni 
eʼzozlab, neʼmatlarini, bugungi tinch hayotni 
qadrlab, shukrona tuygʻusi bilan yashashga 
daʼvat etadigan maʼnaviy-maʼrifiy tadbirlar 
uyushtiriladi.

Navroʻzning kelishi shunchaki tabiat 
yashnashi, yangilanishi emas, balki inson ongi 
va tafakkurining ham yangilanishi deganidir. 
Bu yilgi Navroʻzning har bir tantanasida 
yurtimizda yuz berayotgan islohotlar bilan birga 
xalqimizning ongi, tafakkurida yuz berayotgan 
evrilishlar oʻz ifodasini topadi.

Mustaqillikning oʻttiz toʻrtinchi yili bahorini 
yurtdoshlarimiz koʻtarinki ruh, yangidan yangi 
orzu-umidlar bilan qarshi olmoqda. Oʻlkamizda 
Navroʻz nafasi kezib yuribdi. Yaratganga 
shukrlar boʻlsinki, yurtimiz tinch, osmonimiz 
musaffo, bunyodkor xalqimiz ertangi kunga 
ishonch bilan qadam tashlamoqda. Yangilanish 
va yasharish ayyomi boʻlgan bahor bayrami 
zavqi va nashidasini toʻlaqonli tuyish va his qila 
olishning kafolati ham ana shunda. Chunki tinch 
va osoyishta, barqaror va farovon yurtgagina 
bayramlar yarashadi.

Asrlar davomida biz uchun ezgulik timsoli 
boʻlib kelgan Navroʻz jahon hamjamiyatiga biz 
kimlarning avlodi, qanday ulugʻ tarix va boy 
maʼnaviy meros vorislari ekanimizni yaqqol 
namoyon qilish imkonini beradi. 

Navroʻz shunchaki namoyish, shunchaki 
bayram emas, balki insoniy hislarga, mehr-
oqibat tuygʻulariga kuch-qudrat baxsh 
etuvchi, kishilarni birlashtiruvchi hamda 
ular qalbi va ongida yagona Vatan tuygʻusini 
mustahkamlovchi omildir.

Shuning uchun ham buyuk bobomiz Hazrat 
Navoiyning “Har tuning Qadr oʻlibon, har 
kuning boʻlsin Navroʻz!” degan goʻzal satri bir-
birimizga ezgu tilak boʻlib tilimizda, dilimizda 
tez-tez takrorlanadi. 

Xalqimiz maʼnaviy sarchashmalaridan 
oziqlanuvchi, hayotimizni zamon bilan 
hamnafas yangicha mazmun-mohiyat bilan 
boyitib boruvchi asl qadriyatlarimiz barhayot 
ekan, ana shunday tilaklar, ezgu umidlar qaddi 
va qadri yuksalayotgan yangi Oʻzbekiston 
farzandlariga yoʻldosh boʻlaveradi.

XALQNI BIRLASHTIRUVCHI 
Odamlarning gʻala-gʻovuridan soʻng 
gumburlagan kulgi ovozi quloqqa 
chalindi. Ahmad bobo koʻzlarini 
ochdi. Soʻng yoʻlovchilardan birining 
“hey” degan ovozi eshitildi-yu, 
atrofga sokinlik choʻmdi. Hatto oyoq 
tovushlari ham tindi. Koʻp ehtimol, 
kimdir bu uyda keksa odam yashaydi, 
uyalmaysanlarmi, jim, deya dakki 
berdi. Bizda odat shunaqa, keksa, 
betob insonlar yashaydigan hovli 
yonidan ohista oʻtiladi. Yotoqqa 
mixlangan Ahmad bobo boshini 
koʻtarib, derazadan koʻchaga qaradi. 
Endi yorishayotgan tong gʻira-
shirasida bir toʻda odamning qishloq 
poyidagi adirlikka ketayotganini 
ilgʻadi. Ularning qoʻlidagi doshqozon 
va oʻchoqni koʻrib, bugun qishloqda 
darveshona ekanini angladi. “Birpasda 
koʻklam ham kelib qolibdi”, dedi qayta 
joyiga yotar ekan. Uyqusi uchib, xayoli 
oʻsha olis bolalik chogʻlariga ketdi... 

shukrona keltirib, bir-birini bahor  bilan 

qutlaydi. Butun qishloq ahli bir joyda yigʻilib, 
topgan-tutganini dasturxonga qoʻyadi. Mahalla 
nuroniylari yurt tinchligi, xalq farovonligi, 
eng asosiysi, yil yaxshi kelishi, ekin-tikin moʻl 
boʻlib, qoʻy-qoʻzilar koʻpayishini soʻrab duo 
qiladi, — deya tushuntirdi onasi. 

Soʻng uyga kirib, tokchadagi suprani oldi. 
Uni ochgach, hech vaqo qolmaganini koʻrib, 
koʻzlari namlandi. Ahmadjon boʻsh supraga 
tikilib turgan onasi qoʻlidan tortib, ketdikmi, 
onajon, ketdikmi, deb qistardi. Shu payt hovlidan 

kimningdir egachi, deya chaqirgani eshitildi.

Eshikni ochishsa, qoʻshni xola ikkita 
dasturxonga oʻralgan tovoq koʻtarib chiqibdi. 
“Egachi, koʻproq koʻk somsa yopib qoʻygan 
ekanman, ikkita dasturxon qilib chiqaverdim. 

Biri sizga, biri menga, tezroq yuring, kech 

qolamiz”, dedi qoʻshni ayol. Ona koʻz 
yoshlarini artib, qoʻshnisiga rahmat aytib 
yoʻlga otlandi.

Hali adirga yetib borilmasidan ortiga 

qaytayotgan odamlar bilan yuzma-yuz keldi. Ona 

ulardan nima boʻlganini soʻradi. Ey, soʻramang, 
singlim, kolxoz raisi bilan “uchastkavoy” kelib, 

hammani tarqatib yubordi. Bunday yigʻinlarni 
oʻtkazish mumkin emas ekan, yuqoridan ruxsat 
bermabdi. Bu eskilik sarqitini ommalashtirishga 

uringanlar jazolanadi, deyishibdi.

Ular ham xomush tortib, uyga qaytdi. 

Qoʻshni xola “Gʻam yemang, egachi, yuring 
biznikiga, koʻk somsalarni yeb, bolaligimizdagi 
darveshonalarni eslab, gurunglashib oʻtiramiz”, 
dedi. Ularning uyiga kirishganida qoʻshnining 
shiftga tikilib yotgan xasta onasi menga 

ham olib keldingmi, deya boshini koʻtardi. 
Qoʻshnimiz ayb ish qilgandik yer chizib, yoʻq, 
oyi, darveshona boʻlmas ekan, dedi. 

Kampir bir yutinib, teskari qarab yotdi. Ona 

qoʻshnilar bilan kechgacha suhbatlashdi. Bola 
ularni tinglab, onaning tizzasiga bosh qoʻyib 
uxlab qoldi. Ertasi kuni saharda qoʻshninikidan 
kelgan yigʻi ovozidan uyqusi uchdi...

Ahmad boboning oʻgʻli doim ishga ketishdan 
oldin otasidan xabar olgani kirardi. Bu safar 
kichkina qizchasini ham koʻtarib kirdi. “Men 
ishga ketyapman, ota, duo bering”, dedi 

qizchasini bobosining yoniga qoʻyarkan. 
Ahmad bobo nabirasini erkalab, peshonasidan 

oʻpdi va oʻgʻliga:
— Ishga ketyapsanmi, qishloqda bugun 

darveshona emasmi? — deya soʻradi. 
— Majlis bor edi. Ishga bormasam boʻlmaydi. 

Xavotir olmang, keliningiz bilan nabirangizga 

tayinladim. Darveshonaga mening oʻrnimdan 
borib, el xizmatida boʻladi. 

— Eldan ajralib boʻladimi, oʻgʻlim? Ayniqsa, 
darveshona, Navroʻzga qatnashmasang, 
qoʻni-qoʻshni Ahmad boboning oʻgʻli 
odamgarchilikdan chiqibdi, demaydimi? 
Topish-tutishing yaxshi, shukr. Darveshonaga 

borib, mahalla raisi bilan uchrash, qishdan 

qiyinchilik bilan chiqqan biror oilaga yordam 

qoʻlini choʻz. Ming yilgi odatimiz darveshona 

bir joyda yigʻilib, bayram-tantana qilish uchun 
oʻtkazilmaydi. Shukrona aytib, kengashib, 
mahalladagi ogʻir turmush kechirayotgan 
qoʻni-qoʻshniga xayr-saxovat, yordam qilishga 
kelishib olish uchun boʻladi. 

— Toʻgʻri aytasiz, ota, ishdan ertaroq kelib, 
men ham mahalladoshlarga qoʻshilaman. 

Koʻchaga shoshib ketayotgan oʻgʻliga 
Ahmad bobo “Bir iltimos, shu darveshonadan 

bir tovoq menga ham olib kel”, dedi. 

— Xoʻp, hozir nabirangizga tayinlab 
qoʻyaman, — deya xayrlashdi oʻgʻil.

Kattalar soʻzini boʻlmay eshitgan qizaloq: 
— Bobo, darveshona qanaqa taom, shirinmi? 

— deya savol berdi. Ahmad bobo  nabirasining 

boshini silab: 

— Aslida, darveshona taomning nomi 

emas, u yerda yorma qilinadi. Ammo har safar 
darveshonada yeyilgani uchun bu taomni 

shunday atashadi. U yerda osh, yorma kabi 

toʻyimli, sergoʻsht, tansiq taom pishirilishining 
ham oʻziga yarasha sababi bor. Ilgari qish 
kunlari koʻpchilik oilalarda yetishmovchilik 
boʻlgan. Baʼzi oilalarning qora qozoni qaynamay 
qolardi. Bu esa ota-bobolarimiz aytgan “ilik 

uzildi”, yaʼni inson holsizlanib, vitamin 
yetishmovchiligidan aziyat chekadigan erta 

bahorda tez betob boʻlib qolishga olib keladi. 
Darveshonada mana shunday oilalar ham toʻyib 
yesin, kuchga toʻlsin deb tansiq taom pishiriladi. 
Ayollar uylaridan qand-qurs, shirinliklar 

tayyorlab boradi va uzun dasturxon bezaydi. 

Erkaklar esa oʻchoqqa doshqozonni oʻrnatib, 
taom tayyorlashga tutinadi. Bunday tadbirlar 

yurtdoshlarni bir jonu tan boʻlib ishlashga, 
hamjihatlikda, vatan ravnaqi, xalq farovonligi 
uchun harakat qilishga undaydi. Balki shuning 

uchun ham eski tuzum davrida xalqning bunday 

urf-odatlari, anʼanalarini eskilik sarqiti degan 
vajlar bilan taqiqlashga urinishgandir. 

Ahmad bobo soʻzga berilib, oʻz xayollari 
bilan boʻlib, nabirasi uxlab qolganini ham 
sezmadi. Soʻng nabiralari darveshonaga yoʻl 
oldi, Ahmad bobo esa xayollari, achchiq-

chuchuk xotiralari bilan yolgʻiz qoldi.   
Uyqu eltgan Ahmad bobo koʻzlarini ochsa, 

allaqachon qosh qorayibdi. Bir ozdan soʻng 
darveshonadan qaytgan oʻgʻli va nabiralari kirib 
keldi. Ahmad bobo menga ham darveshona 

olib keldilaringmi, deb soʻradi. Afsuski, hech 
kim olib kelmabdi. Oʻgʻli otasining istagini 
unutganidan mulzam boʻldi. 

Shu payt tashqaridan “Ahmad bobo, hov, 

Ahmad bobo”, degan ovoz eshitildi. “Labbay”, 

dedi joyidan jilmay katta nabirasi. Tashqaridan 

“Ahmad boboga rais darveshona berib yubordi, 

olib qolingizlar”, degan ovoz keldi. 

Ahmad bobo taomlanib, oʻgʻli va 
nabiralarining taassurotlarini tingladi. Aslida, bu 

taʼmni emas, darveshonaning oʻzini sogʻinganini 
angladi. Nabiralari uyquga ketgach, oʻgʻliga bir 
oz nasihat qilgan boʻldi:

— Senu biz oʻtib ketamiz, ammo Navroʻz, 
darveshona singari qadriyatlar boqiy qoladi. 

Elni el qilib turgan narsa ham uning mana shu 

boqiy qadriyatlaridir. Ular xalqni birlashtiradi. 

Bu kun nabiralarimning ongiga oʻchmas boʻlib 
muhrlanib qoldi. Kelgusida mana shunday 

xotiralar ularni bir-biriga, oila, vatan, xalqiga 

koʻrinmas zanjirdek bogʻlab turadi. 

Sanjar ESHMURODOV,
“Yangi Oʻzbekiston” muxbiri

ko‘rinmas zanjir

